
ክል አርቦዕ እብ ትግራይት ለትፈግር ሳምንታይት ጀሪደት

መሕበር ሐካይም ኤረትርየ፡ 27ይ ናይ ሖል እጅትምዑ ሰርግል
መሕበር ሐካይም ኤረትርየ፡ 

27ይ ናይ ሖል እጅትምዑ፡ እት 
ዮም 31 ጃንዋሪ ዲብ አስመረ-
ሆቴል ኣስመረ ፓላስ ሰርገለ።
ርኢስ መሕበር ዶክቶር ምስማይ 

ገብረሂወት እትለ አስመዐየ ናይ 
መክሰቲ ከሊመት፡ ለመናሰበት - 
አንፋር ተጃርቦም እግል ልትባደሎ፡ 
ናይለ መጽእ በራምጅ እግል 
ልህደጎ፡ ክምሰልሁመ ወራታት 
መሕበር እግል ልባሕሶ ወልራጅዖ 
ለሰዴ መጃል ክምቱ ሸርሐ።
መሕበር - ወራታቱ ወድሩሳቱ 

ለነሽር ዲበ ሸበከት ሐብሬ አፍገሮቱ፡ 
መቅደረት ምህነት አንፋር እግል 
ትጠወር ለሰዴ እጅትማዓት ነዘሞቱ፡ 
ክምሰልሁመ ተእሂል አትፋዝዖት 
ዓፍየት መጅተማዕ ውድየቱ፡ እትለ 
ሐልፈት ሰነት ምንለ ገብአ አግደ 
በራምጅ ክምቱ አብርሀ።
ዲብለ እጅትማዕ፡ አፍረዮት ውላድ 

ተብዕን ወምስሉ ለልትጻበጥ ቅደይ፡ 

እብ ትሉሉይ ለትትረኤ ዐመልየት 
ዕን፡ ጠባዬዕ ክሊኒክ ወራድዮግራፍ፡ 
ኢጠቢዐታይ ዐጭምት ዐለቅ፡ ሐዞት 
ብሑስ ዲብ ምህነት ሕክምነ፡ ናይ 
ለመጽእ ሄራር መሕበር፡ ወሳይቅ 
ኤሌክትሮንያይ ሕክምነ፡ መርመረ 
ንዛም አተንፈሶት፡ ጌማም ደረጀት 

ፈዛዐት ዋልዴን ዲብ ከንፈር 
ክስትት፡ ክምሰልሁመ ፍንቲት 
ዛህረት ሕማም መላርየት እግል 
አመሮቱ ለልትሐለፍ ወራታት 
ሕክምነ ለልብል ውራቅ ሕፍዝ 
ወሸሬሕ ትቀደመ።
መጅተምዐት ሕበር ሐቆለ 

ሀድገው፡ መሻረከት አንፋር 
ለልትወቀል እቡ መጃላት እግል 
ል’ተረድ፡ ምስል መሓብር ብዕዳት 
ለህለ እጅትማዓት ወዕላቃት ህዬ 
እግል ል’ተረድ እንዴ ትፋነው፡ 
ዲብ ስታቲባት ሽቅል ሰነት 2026 
ሀድገው። 

ዲብ ደንጎበ፡ ርኢስ ወጌምየት 
ለልትረከቦ ዲበ ሐዳስ መትምማይት 
ልጅነት ሐረው።
መሕበር ሐካይም ኤረትርየ፡ እት 

ሰነት 1983 - ዲብ መደት ንዳል 
እግል ሕርየት ክም ተአሰሰ ወሳይቁ 
ወዴሕ።

ውዛረት ሐርስ፡ ጃኢዘት ንኢሽ 
ወመክስባይት ገርሀት ሀበት

ውዛረት ሐርስ ወጠንያይት ጃኢዘት ፍዓልየት ንኢሽ ወመክስባይት ገርሀት 
ሀበት።   
 ውዛረት ሐርስ፡ ደማነት ለበ ሙነት እግል ክሉ ወእት ክሉ” እበ ትብል 

ስትራተጅየት ዲብ ፍዕል እግል ልውዐል ትከድም ክም ህሌት ዕላቃት ዓመ 
ውዛረት ሐርስ ሐበረ።
እብ አሳስ ሐብሬለ ፈርዕ፡ ለእብ ወግም ዲብ አልፍ ምትር ሙረባዕ ለትሰርገለ 

ስትራተጅየት ንኢሽ ወመክስባይት ገርሀት፡ ወዲብ ፍዓልየት ተውዝዕ ደወርህ 
አፍያት ወሸክል ሰሙይ ለቡ ቀፎታት፡ ምነ ሐልፈት ሰነት እንዴ አንበተት እብ 
ሕስር ፍንቱይ ትከድም ወትቀይም ክም ዐለት፡ እትሊ ወክድ እሊ ህዬ ዝያድ 
33 አልፍ ገርሀት ልትዐመረ እት ህለየ፡ ዝያድ 2,500 ዓይለት ህዬ ዲበ ገርሀተን 
ደወርህ ወ ቀፎታት ንህብ እብ ዕሽሉ ታባት ክም ህለየ አብርሀ።
ከም ክፋል ናይለ ንኢሽ ወመክስባይት ገርሀት ዲብ ፍዕል እግል ትውዐል 

ወትትናየት ገብእ ለሀለ ጅህድ፡ ውዛረት ሐርስ ዲብ ዮም 30 ጃንዋሪ እተ 
ወዴቱ ጌማም ሽቅል ሐረስቶት ፈዳብያም ተጃርቦም ለሓኩ ወሸሃዳት ነስኦ ዲብ 
ህለው፡ እብ ደረጀት ደገጊት ዲብ ፍዓልየትለ በራምጅ ዶር ዐቢ ለቀደመው ሰብ 
መቅደረት ሐርስ፡ ዝያድ ለከድመየ ምዴርያት ወኦሮት አቅሊም ጃኢዘት ሀበት።
 እብ አሳስ እሊ እብ ደረጀት አቃሊም- አቅሊም ምግብ አወላይ እንዴ ገብአ 

ልትዐወት ዲብ ሀለ፡ እብ ደረጀት ምዴርያት፡ ጋለነፍሒ፡ ሰረጀቀ ወበሪኽ እብ 
ደረጀት ወጠን ምን አወላይት አስክ ሳልሳይት ደረጀት ለትረተበየ ዲብ ገብአ፡ 
ምን  ወዚር ሐርስ አሰይድ አረፋይኔ በርሄ  ጃኢዘት ትከበተየ።
እምበል እሊ አቅሊም ግብለት በሐር ቀየሕ ዲብ ሰነት 2025 ዲብ ዐማር ሐርስ 

አፍያት እበ ወደየ ጀርቤ ወለነስአዩ መባደራት ዕዉት ወወራት ፍጥር ወዕፌ 
ሐርስ ለቀደመው ሰብ ፍጥር ወስናዐት ሸሃዳት ተሀየበው።

ዐሰብ፡ ወራታት መክተብ ካዳስተር ለገንሕ መሓደራት ልትሀየብ
መክተብ ከዳስተር ዲብ አቅሊም 

ግብለት በሐር ቀየሕ፡ እግል 
ሰብ ሽርከት ጅሃት ሕኩመት 
ወጀብሀት ዲብ አህምየት ተስጂል 
ወመምርሕ ከዳስተር ለረከዘ 
መሓደረት ዲብ ዮም 28 ጃንዋሪ 
ዲብ መዲነት ዐሰብ ትነዘመ። 
እት ውዛረት አርድ፡ ማይ 

ወድዋር ሙዲር ዓም ቅስም 
ከዳስተር አሰይድ ሀብተሚካኤል 
ወልደገርግስ፡ ሩእየት ወምሃም 
መክተብ ካዳስተር፡ ተርጀመት 
ወአህምየት ተስጂል ከዳስተር፡ 
መስአለት አዋጅ ተስጂል ዕልብ 
95 / 1997፡ ጅንስ ተስጂል 
ለለአትሐዝዩ ወሳይቅ፡ ወዲብ 
ወክድ ተስጂል ሕስር ለልትሀየብ 
ቅደይ ዲበ ልብል አርእስ 
ተውድሕ ፋይሕ ሀበ።
መክተብ ከዳስተር፡ ዲብ ጀምዕ 

ደራይብ ወእዳረት አርድ፡ ወዲብ 
አድመኖት ሐቅ ምልክየት ሌጠ 

እንዴ ኢልትሐደድ፡ ተስጂል 
አርድ፡ ምንለዐል አርድ ለትሸቀ 
መምተለካት ሳብት፡ ወሐቅ 
ወዋጅብ፡ እተ ክምሰልሁመ 
ዲብ ተስጂል ማል ሳብት ከም 
ወጠንያይ መወለብ ወደማነት 
ከም ከድም አብርሀ።
 አሰይድ ሀብተሚካኤል፡ ቀደም 

ሕርየት ለትሸቀ አብያት፡ ሀለዮት 
ደፍተር ምልክየት(ሊብሬቶ)፡ 
መፈወድያት አብያት ከም 
ተአትሐዜ እንዴ ዘክረ፡ ዝቤ፡ 

ውርስ፡ ወህያብ ዲብ ዐድ ለሀለ 
ማል ህዬ እበ ከስሰን እብ መሓክም 
ከም ልትቀረር ወድሐ።
ዲብ እዳረት አቅሊም ግብለት 

በሐር ቀየሕ ሙዲር ዓም ቅስም 
ዐማር ብነ፡ አሰይድ ተስፋሚካኤል 
ዮውሃንስ እብ ጀሀቱ፡ ተስጂል 
ከዳስተር እብ ሀመሌ እግል 
ልጸበጥ ሰበት ኢወጅብ፡ ፈሀም 
መትነፍዐት እግል ልዕቤ 
መሓደራት እግል ልትነዘም 
አትፋቀደ።

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 05 ሰነት ዕልብ 05 አርቡዕ 04 ፌብርዋሪ 2026አርቡዕ 04 ፌብርዋሪ 2026

50 ሰነት መትአሳስ መድረሰት 
ሰውረት፡ እብ ነያረት እግል ልትዐየድ ቱ
ዝክረት 50 ሰነት መትአሳስ መድረሰት ሰውረት፡ እብ ነያረት እግል ልትዐየድ 

ክምቱ፡ መፈወድየት ዓዳት ወርያደት ሐበረት።
ተፋሲል እሊ እት ቀበት ዐድ ወካርጅ ለገብእ ዐያድ፡ ዲብለ መጽእ እግል 

ልትሐበር ክምቱ፡ ለመፈወድየት እብ ተውሳክ ሐበረት።
መድረሰት ሰውረት፡ እት ሰነት 1976 ዲብ ዜሮ - ቅብለት ምፍጋር-ጸሐይ 

ሳሕል ክም ተአሰሰት ልትዘከር።

ቃምጬወ፡ ናይ ሖል እጅትማዕ መሕበር ጀማሂር ሳሕል ትትሐደር
ማሕበር ጀማሂር ሳሕል 

ለዐለው፡ እብ ዝያረት ዲብ 
መሳክብ ተእሪክ ለ’ተለ ናይ 
ሖል እጅትምዑ ምን ዮም 30 
ጃንዋሪ አስክ 1 ፌብርዋሪ፡ ዲብ 
ቃም-ጨወ ምዴርየት አፍዐበት 
ወደ።
 እተ መናሰበት፡ ሙዲር 

ምዴርየት አፍዐበት አሰይድ 
አሕመድ መሐመድ ኖር ረጀብ፡ 
ዲበ አስምዐየ ከሊመት፡ ተእሪክ 

ናይለ አካን ዲብ መደት ግድለ 
ስላሕ ወስሙድ ሸዐበ እንዴ 
ዘክረ፡ ለበራምጅ  ለነዘመው 
መመቅረሐት ሐመደ።
አንፋር ማሕበር ጀማሂር ፡ 

ቅስም እዳረት ሸዐብ (ጀማሂር) 
ምን ሰነት 1975 አስክ መደት 
እንስሓብ ስትራተጂ ለዐለ እቱ፡ 
ዲብ እዳረት ደዋይሕ ናሮ አንስ 
ለህሌት መፍገር-ገሊል ለትትበሀል 
አካን ዲበ በጽሐ እተ ኢነት፡ 

ወራታት አፍዝዖት፡ ተንዚም 
ወዕንዳቄ ሸዐብ፡ አሰሶት ምሊሸ 
ወመጃልስ፡ ዶር ሸዐብ ዲበ 
ገብእ ለዐለ ግድለ፡ መትከምካም 
ደገጊት ወብዕድ ለከስስ ተውድሕ 
ወዝክርያት ትቀደመ።
እተ ገብአ ጌማም ህዬ፡ ማሕበር 

ዲበ ሐልፈየ 24 ሰነት ዲበ 
ሰርገለዩ ወራታት ተሀደገ።

እሊ ለከስስ ተቅሪር ዲብ ገጽ 2  እሊ ለከስስ ተቅሪር ዲብ ገጽ 2  
ወ7 ህለ እግልኩምወ7 ህለ እግልኩም

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ጋዘሌብ ጀማሂር ሳሕል፡ ዲብ መሳክቦም ለጋምል

እት ዮም 30 ጃንዋሪ፡ አንፋር 
መሕበር ጀማሂር ሳሕል - ክም ዎሮት 
ፍሮዕ ምን መሓብር ንዳል፡ ምስል 
እግል ለአምሐብር፡ ተእሪክ እግል 
ልወስቅ ወተጋቢብ አድሕድ እግል 

ልድሌ፡ ምን አስመረ አስክለ ዲብ 
ክፍለት 1970ታት፡ ለክም መጃሜዕ 
ለቄመው ዲቡ መሳክቦም - ናሮ 
አንስ (መፍገር ገሊል) ኣማም ዲብ 
እንቶም ሳዐት 5፡30 አስቦሕ እብ ባስ 
ጸዕደ ሰፈር አስክ ምዴርየት አፍዐበት 
እግል ሊደው ጸዕደ ተሌቶም።
እሊ ሰፈር እሊ እት ክል-ሖል ምስለ 

እት ለአፈዝዕዉ፡ ነዙሙ ወለዐንዱቁ 
ለዐለው ገቢሎም ለልትዋጅሆ ዲቡ፡ 
ሰፈር ለዝክርያቶም ለሐድሶ ዲቡ፡ 
ለምስል ስካን ለትፈናተ ደገጊት 
ሳሕል ላቱ ገቢሎም ለአምሐብሮ እቱ 
ሰፈር ወሰቆት ተእሪክ ወገጽ ሕድ 
ገብእ ቱ።
አስክ ናሮ ለገይሶ አንፋርነ እተ 

ዲብ ምግብ መዲነት አስመረ 
ለህሌት እዳረት አቅሊም ምግብ ክም 
ትጀመዐው ወእተ ባስ ሕድ ክም 
ጋንሐው፡ አስክ ቅብለት ትወከለው። 
ለዘበናይ ባስነ፡ እብ መራውሑ፡ 

ውጡይ ከራሲሁ፡ ወጀዲድ መሰጀሉ 
ሙሲቃት ሐነን ዲብ ለአብል ወምን 
ሕላይ በዲር ወአዜ ዲብ እንባድል፡ 
እት ነዐልል ወንትሰሐቅ፡ እንዳግም 
ወንትለወቅ፡ ለሪም ገበይ በታተን 
ኢትረኤ’ነ።
ለምን ክል አቅሊም ማጽኣም 

አንፋር ዎሮትከ እብ ድዋራቱ 
አክባር እት ለሀይብ ልትሰአል 

ወበልስ፡ ለእብ ሰበብ ሽቅሉ ፍኑጡር 
እክሩም ወሑጉይ ለዐለ አዳም፡ እለ 
ጀውለት እለ ሰፈላሉ ለልአፈግር 
ወሕድ ለደሌ ዲበ፡ እብ ሕሙሙ 
ወሕያዩ ለልትሳአል እተ መዋጅሀት 

ሰበት ተ፡ ለፈርሐት እት ወጅህ ክል 
ምኖም ትርእየ።
ምን አስመረ ሸንከት ቅብለት 

እምባደርሆ፡ ሰረጀቀ፡ ዐደከሎም፡ 
ጉሪታት፡ ደቀምሐሬ-ደምቤዛን፡ 
ዐተከሌዛን፡ ስጋደት ልቢ-ትግራይ፡ 
ሀብረንጋቀ፡ ሐቆሀ ምነ ዲብ አድብር 
ትሄርሩ ለዐልከ ቀላቅል ክም ትከሬከ 

ህዬ፡ ለሐቆ ሕርየት ተአሰሰ ድጌ ባልዋ፡ 
ዐድ-በርበሬ፡ ዔለበርዕድ እበ ጀራዲነ፡ 
መሳንዐ ወተዋብ ንዋየ፡ ለገበይ ህዬ 
እግል ትፍየሕ ወትሕመል እበ 
ትጸበጠ እለ ስታት እንዴ ተሓመለት 
ምን ሐሊብ-መንተል አስክ ከረን 
እተ ህሌት ረሃበት ባጽሐት ዲብ 
እንተ፡ ወሕናመ እብ ደግዳግ እንዴ 
ኢነሐስስ፡ እንዴ ኢልትአመረነ እት 
ቀበት ክልኤ ሳዐት ከረን ዲበ ክማም 

ገብአነ።
ምን ጋሽ በርከ ወዐንሰበ እት ባካት 

ሆቴል-ከረን ልታከውነ ለዐለው 
ጅማዐትነ እተ ባስ ክም ዐርገው፡ ዲብ 
ከረን ዝያድ 10 ደቂቀት ኢበጠርነ። 
ሄራርነ እበ ምን ሕሊል ደዓሪ ወኬን 

ለህሌት ገበይ ረድምየት እት ገብእ፡ 
ዖነ፡ እምኮደ፡ ዐሪብ ሰረ፡ ጸባብ፡ ባሸሪ 
ወሱጥር ክም ሐለፍነ፡ ዲበ እትሊ 
ወክድ ጎነ ደረሳሀ አስክ ዕርፍ እንዴ 
ሳርሐት፡ እግል ናይ 2ይ ሰሜስተር 
ድራሰተ ትጠባጠብ ለህሌት፡ ህታመ 
ፍሬ ሕርየት ላተ ኩልየት ሐርስ 
ሐመልማሎ ተለው እንቤ።
ዐሚድ ኩልየት ሐመልማሎ 

ፕሮፌሰር ወልደኣምላኽ አርአያ 
ለብእቶም አንፋር እዳረትለ ኩልየት፡ 
ምስለ ኩልየት ወአቅሳመ እግል 
ለአትኣምሩነ በዲርነ እት ስታት 
ኡቱያሞም ሰበት ዐልነ፡ ወህቶም’መ 
ልታከውነ ሰበት ዐለው፡ እተ ኩልየት 
ወአቅሳመ እብ ሐት-ሐቴ ሸሬሕ 
ሀበውነ። 
እትለ ጀውለትነ፡ ዲበ ኩልየት 

ብጾሕ ለሀለ ተጠውራት ክም ትሸረሐ 
እግልነ፡ ፕሮፌሰር ወልደአምላኽ፡ 
“ምን ኩልየት ሐመልማሎ 45 
ለገብኦ ናይ ማስተርስ ድራሰቶም 

ለታብዐው ለብእቶም ዝያድ 7,000 
ለገብኦ ሰብ ምህነት-ሐርስ እተ 
ሐልፈየ 20 ሰነት ምነ ኩልየት እብ 
ዲግሪ ወዲፕሎመ ለትፈናተ መጃላት 
ሐርስ እንዴ ደርሰው፡ መጅተምዖም 
ከድሞ ህለው” ክም ቤሌነ፡ ፈድል 
ሕርየት አክል አየ መቅደረት አዳም 
ትትዐለም ወእት ክድመት ገቢለ 
ትትከሰእ ክም ህሌት በርሀ እግልነ።

      ዲብ ገጽ 7 ልተላሌ….      ዲብ ገጽ 7 ልተላሌ….

ተቅ
ሪር

ተቅ
ሪርቅ/በ/ቀ፡ ገብእ ለኣስመነት ሳምን ሸባብ ተመት

“ በሐርነ መስተቅበልነ” እበ ትብል  
ስቅራት  ዲብ ዮም 28 ጃንዋሪ ዲብ 
መዲነት ባጽዕ ለትከሰተት ሳምን ሸባብ 
ማሕበር ወጠኒ ሸባብ ወደረሰ አቅሊም 
ቅብለት በሐር ቀየሕ፡ ዲብ ዮም 31 
ጃንዋሪ እብ ነያረት ተመት።
እትለ ናይ ዓዳት፡ ተዐሊም ወርያደት 

ጅግረ ወፍጥር ወስናዐት ወረስም 
ለትከምክም ሳምን ምን 9 ምዴርያት 
ለመጽአው 500 ሻብ ሻረከው።
ዲብ ዓደት ካቲመ፡ መስኡል ሽኡን 

ስያሰት ወተንዚም ማሕበር ሸባብ 
ወደረሰ አቅሊም ቅብለት በሐር 
ቀየሕ፡ ሻብ ስሌማን ዩስፍ፡ ብንየት 
ወወጅሆት ሸባብ ለኢጸንሕ ዳይ 
ወወራት መርሐለት ክምቱ እንዴ 
ዘክረ፡ እትሊ ጋር እሊ ለትገብእ 
ክስአት ረአስማል ለተአደምዕ እግል 
ትግባእ፡ ዲብ በራምጅ ፈዛዐት 
ወመትነዛም እበ ትወቀለት እግል 

ልትከደም አትፋቀደ።
 ርኢስ ማሕበር ወጠኒ ሸባብ ወደረሰ 

ኤረትርየ አሰይድ ሳልሕ አሕመዲን 
አህምየትለ ሳምን ዲብ መትባዳል 
ተጃርብ ወወጅሆት መስተቅበል ሕበር 
እንዴ ዘክረ፡ እግል ሰርገል ወገማለትለ 
ሳምን ዶር ለቀደመው ጅሃት ሐመደ።
ሓክመት አቅሊም ቅብለት በሐር 

ቀየሕ አሰይደ አስመረት አብርሀ ህዬ 
ተእሪክ ኤረትርየ ተእሪክ ሸባብ ሰበት 
ቱ፡ መትነዛሞም እንዴ አደቀበው እብ 

ፈዛዐት እግል ልሻርኮ አትፋቀደት።
እት ደንጎበ፡ ዲበ ገብእ ለአስመነ 

ጅግረ ለትዐወተው ሸባብ ወምዴርያት 
ጀዋእዝ ልትሀየብ እተ ሀለ፡ ምዴርየት 
ባጽዕ እግል ካልኣይት ኢነት 
ተዐወተት።
ለመናሰበት፡ ሸባብ ምዴርያት 

ወቀይሒት ዕምቦበ እበ ትቀደመ 
በራምጅ ፈን ጋምለት ዐለት።

ሽዕብ፡ ኣትሐደሮት እብ እንሱስ ወመጽዕን ገብአ
መክተብ ዐመል ወመንገፎ 

እጅትማዕየት ምዴርየት ሽዕብ፡ እግል 
30 ሕጉዛት ዓይላት እብ እንሱስ 
ወመጽዕን አትሐደረ።
እት ዮ ም29 ጃንዋሪ እትለ ገብአ 

በርናምጅ፡ ክል-ዓይለት እብ ዐውል 
10 አልፍ ነቅፈ እንሱስ አው 
መጽዕን አሕደሮት ክም ገብአ እግለ 
እብ ዓመት 300 አልፍ ነቅፈ ማል 
ክም ፈግረ ተሐበረ።
ወኪል ፈሬዕ ውዛረት ዐመል 

ወመንገፎ እጅትማዕየት አቅሊም 
ቅብለት በሐር ቀየሕ አሰይድ 

እስማዒል ዑስማን፡ ሀደፍለ በርናምጅ 
- መናበረት መሕበራይ እቅትሳድ 
ሕጉዛት ዓይላት እብ ዓመት ናይ 
ዓይለት ሹሀደ ህዬ እብ ፍንቱይ 
እግል አትሐያስ ክምቱ ሸርሐ።
መስኡል መክተብ ዐመል ወመንገፎ 

እጅትማዕየት ምዴርየት ሽዕብ 
አሰይድ ጃብራ እድሪስ እብ ጀሀቱ፡ 
ለወራታት አትሐደሮት ዲብ ኩለን 
እዳራት ዳሕያት ክም ገብአ እንዴ 
አሸረ፡ መትነፍዐት እግለ እንሱስ 
መራዐየት ወጂበት እግል ሊደው 
እግሉ ትፋነ።

ዐብደለ መ/ዐሊ (መዐልም)

ጥሰት ለእንቤዕ ደሚር መሰት ጥሰት ለእንቤዕ ደሚር መሰት 
ተየልለ መክሩህ ክራም ለእት 

ደንጎበ በዳሁ እብ እዴ ኖሱ ገብአት፡ 
ምን ደሚር ክል ፈታይ እለ ጣህረት 
ትርበትናመ ባዲ የዐለ። 
እተ ሰነት ለሀ ወጠኒያይት ሰላዲነ 

ነቅፈ እት እዴለ እት አምጽኦት 
ሕርየት ወአከዶት ስያደት ዐውል 
ቃሊ ዳፍዕ ለዐለ ገቢለ እግል 
ትትከሬ ናይ ዎሮት ክልኦት ወሬሕ 
ሌጣ ታርፈ እት እንቱ፡ ሕነት ደግስ 
አከይድስ እበ ልትመሀጾ ክምሰል 
ህለው እት ሸውሎ ልትርአው 
ዐለው።
 ለሕነ’ተ አከይድስ ህዬ ክምሰል 

ትትወለድ እንዴ ኢትገብእ፡ እብ 
ከአፎ ሕነተ ለአባጽዖ እበ ከለአቀልዖ 
እበ ለወቅት፡ ነፍሱ እተ ወቅተ 
ሸዊሎም እግል መሐጠ ለዐለ እቱ፡ 
ወክድቱ ለዐለ። እምበል ሀመሌ 
እግል ንጋብሆም ህዬ፡ ዐለ እግልነ።
 ክምሰለ መስል ዐረቢ ትብላተ፥ 

(“ምን ኣራደ አሰላም ፈልየስተዕድ 
ልልሐርብ”) ልትብል ሕክመት ተ። 
ሸዐብ ኤረትርየ እንዴ ኢልትሀመል 
ሔናየ ሕነት እት ሰበር ክምሰል 
ለአባጽዕ እበ ወደዩ። አይወ! ክራም 
ወያኔ ለእግል ብቆተ መሳልም ገቢል 
ፈጥረዩ ፍጥር ከይነት ወዋይዲባት፡ 
አዜመ (እንቀለበ አስሕር ዐለ 
አሳሕር) ገበአት ፍገሪቱ።
ሸባብ እለ ፈዳብ ኤማነ ለተ ዐድነ 

ኤርትርየ፡ ምን ሴዕ ቆሚያትነ ወምን 
ስስ አቃሊምነ ለትከወነት፡ እግለ 
ሐቴ ዋልዳይትነ “ህሌነ እግልኪ 
አዜመ” እበ ተአሰሜዕ ክርን፡ እግል 
ልክያሀ ምን ረዪም ወቅሩብ (ሑግ-
ሑግ) እት ልብሎ ረድአወ። 
እያሱመ ክምሰል ክል መልሂቱ 

ወስነኑ ህቱመ እግለ ትትቀደሩ 
ልድፈዕ ዕንዳቄሁ ሰደ። ሸባብ 
አንሶም ወተብዐቶም ክሎም እግል 
ተልብየት ልክየ ወጠን ክማም 
ገብአው። አፍያት አጨንበ፡ 
ወሰዋትር ድፋዐት እብ ቦሸት 
ሸባባት ትረገሐ። እት ክል ዕምር፡ 
እት ክል ደረጀት ተዕሊም፡ እት 
ሱግ ለኢጸንሐከ ወእት ብሩር፡ እተ 
ወክድ ለሀይ፡ እት ረሃበት ድፋዓት 
እት ለዐሸል ወለዐጅጅ ልትርኤ 
እቱ ለዐለ ወክድ እት እንቱ፡ ረቢ 
ሕለፍ ቤለዩ ከሐልፈ፡፡ ቅልጭም 
ሸባብ ዐድነ ኤርትርየ እብ ፈራሰት 
ወኤማን እግል ሰያደት ወጠን እት 
መሐላሁ ሐጠጠ!” 
ሰነት 1998 ፍንቲት ሰነት እት 

እንተ መጽአት ወሐልፈት። እተ 
ሰነት ለሀ ህዳይ ኢኮን ወሕጻይ፡ 
ስስዒት ኢኮን ወሕላይ ክሉ 
ተፍሪረቱ እግል ዓቅቢት እሊ 
ሞዳይ ገብአት። በዲር ፍሩር ለዐለ 
ወሐሬ ለዐረ፡ ምን ከበሰ ወቀላቅል 
እብ አፉሁ ለሐን ወድ ሼክ እት 
ለአዳወር (“ህሌነ እግልኪ አዜመ”) 
እት ልብል እብ ሐቴ ቅንጸት እት 
ጌዳን ሕዱድ ትከማከመ። 
ክምሰለ ትደገመ ፈይለቅ 2001 

ለእያሱ ወብዕዳም አንፋር ዐማር 
ወመዳፍዐት ወጠን ክምሰለ ተኤተነ 
እት ዐማር ሌጠ እንዴ ኢለምሀድኖ፡ 

9ይ ክፋል

እግለ ማጽእ ለዐለ ወራር ከይነት 
ልጋብሆ፡ እብ ለሀበቶም እት ብነ 
ድፋዓት እት ልትፈረሮ፡ እበ ብዲል 
ለአለበ አርወሐቶም ህዬ፡ እግል 
እስትሽሃድ ወምስክነ ለኢትትሐረጥ 
እስእን እንዴ ትጋረው ብርንቶ 
ገብአው። 
እሊ ፈይለቅ (ኮር) ክምሰል ክሉ 

ፈይለቃት ጄሽነ አዳሙ ሰበት በዝሐ 
እት ሰለስ ወአርበዕ ከፈፍል ጄሽ 
ትባዝሐ። ላመ እያሱ ዐለ እተ ከቲበት 
እት ደረጀት ብርጌድ ዐቤት። እት 
ክፈል ጄሽ 32 ህዬ፡ እግለ እንዴ 
ትዌነቀ ሸክት ለዐለ ወራር እግል 
ትደርክ ባዲሜ ዐሌተነ ጸሮነ ወለዐበ 
መርከዙ እት ጀብሀት ዛልአንበሰ 
ዋዲሀ እት እንቱ፡ ምስል ተጠውራት 
አባይ ዐርገ ወትከረ። ምነ ሰልፍለ 
ጠልገት ናይለ ዌራይ እት ባዲሜ 
ትሰመዐተ ወሐር፡ ክለ አዕደኡ ክሉ 
ተየልል መንበሮ ግራሆም ሃይባሙ 
እት እንቶም፡ እግለ ድዶም እሳት 
ለአትቃሬሕ ወከይነት ለአሳውር 
ለዐለ፡ እት ዔለ ፈናሁ ለሀንፉዉ 
እስትዕዳዶም አትመመው። 
እያሱ እት ካልአይት ከቲበት 

ካልአይ ብርጌድ እተ ለዐለ እቱ 
ወክድ፡ ለሻም ሉለ ትጋረፈት 
ልቤታዩ እብ ሻማት ሰለማዊት 
ትደምዐት። ሻም ጥዑም ሽዑርቱ፡
፡ እግለ በዐል ሻሙ እት አፍያት 
ቤቱ ህሌት፡ ወእራደት አርወሐቱ 
እት እዴሁ መልክ። እግለ ተግባቡ 
እግል ብዕድ ላለአስእል፡ ወእራደት 
ኖስ ለኢመልክ፡ ሻም ሜዛኑ ምነ 
ገብአት ከብድ፡፡ ላኪን ሻም ዐዛቡ 
ትትመክረሀ ወትፈድብ። ዐስከርየት 
ሌጣ እንዴ ኢትገብእ፡ መንበረት 
ድፈዕ፡ እስእን እት እግር፡ ወክብድ 
እት ዌራይ ተንን፡ ወእራደት እት 
እዴ ጸረ እብ እስትእዛን ትፍዕል 
ወትርክ፡ ምልኪየት ሻም ኢኮን፡ 
እግል ሽንመ እብ እጃዘት ትሰአል 
ወትሐስር። 
ሻም ለዕጡጢቱ ላኪን በናተ!። 

እግል ክሉ እሊ ሕቁቅ ለምኑዕ፡ 
ህቱ እዝን ኢከሬ ወዕንቱመ 
ኢትርኤ። ቀይድ በትክ ከእብ ከያሉ 

እት ኢሴሩ እምበል ይእራደት 
ወይእጃዘት መስኡሉ ወቅል ወእት 
ርሽመት ለአወልውል። 
እት ክምሰል እለ ሓለት ኢኮን፡ 

ፋቲ እት ሰኔትመ ሓለት፡ እግል 
ፋቲ ዐውል ቃሊ ለአደፍዕ። እት 
ክምሰል እሊ ሓላት ላኪን ዐውል 
ሻም ዕጹፋት ልትዋገም!፡፡ ምን 
ክሉ ወለዐል እት አርወሐትከ 
ወሴርከ ካጥረከ። እብ ሽንሂት እግል 
ትሕደጉ ስበት ኢትቀድር፡ እንዴ 
ኢትገላብብ ወኢትሐቤዕ፡ ሻምከ እት 
እዴለ እራደትከ መልኮ መስኡሊንከ 
እንዴ ከሬከ ሽዑርከ እግል ተአስእል 
ትትጀበር ወትትቀሰብ። 
እያሱመ እሊ ተየልል እሊ 

ክምሰል አመረ እት አርወሐቱ “አነ 
ወድሐጎስ አነ!! ነዐ ህዴ። ነዐ ትገሴ። 
ረቢ ፍረህ ወእነ ረኤ፡ እግለ ፈቴከ 
ፍቴ፡፡ እሊ በሀልነ አምዕል ህሌት 
እግል ትፈቅዱ ህሌት እግልከ” 
እንዴ እትበበል ዐልኮ፡ አዜ ክምእኒ 
እግል እግበእ። ኣህ! ትርፍ! እለ 
አርወሐቼ ለሀለዮተ የአከደት፡ ምስል 
ሰለማዊት እግል እብ ሽዑር ሻማት 
ትትጀጋለብ፡ ትዒር ወትትፈረር፡ 

ምንቱ ገብእ ተግባበ ለአምር እግለ?” 
እት ልብል ልትረመጭ ዐለ።
ስለማዊት ምስል እያሱ እት 

ሓምሳይት ደውረት ክድመት ወጠን 
አስክ ሳወ ለጌሰት፡፡ ሐሬመ ምስል 
እያሱ እት ድፈዕ ለተኣመረት፡፡ 
እት አስመረ ለትወለደት ወደርሰት፡፡ 
መናበረት ሱግ እብ ሕንቃቄ ወጽጋብ 
ለሓለፈት፡ በዐል ረያም ብጥረት 
ወመማኒት ግሩም  እብ አደበ ምስለ 
እግሉ ትታሌ ሑብር ላተ፡ ሉለት 
ኣደምየት እት እንተ፡ ምስል እያሱ፡ 
እት ወቅት ስድት ወሐርብ፡ እት 
ድፈዕ ተ ለተአመረት።
ስለማዊት ልቤታየ እግል ሽዑር 

ሻማት ባቡ ካስት ለኢለአመር፡ እግል 
ሰልፍ ዶል እብ ናይ ሕምግሌላ 
ከብቴ ሻም እያሱ ትበከረ። እት 
ወቅት ድራሰተ እብ አደበ ወግርመተ 
ለልትዴሮረ ሑዳም የዐለው፡ ምን 
ስነነ ወመታሊተ፡ ህተ ላኪን ለእግሉ 
ትሐደረት ሻም ሰበት የዐለ እግለ፡ 

ለጥዑም ወመሪር ሕማጥ ሻማት 
ሐቆ ረአየት ወመአመረት ምስል 
እያሱ አግረሰተ።
ለሮማይ ብጥረቱ፡ ለግሩም ምስሕቁ፡ 

ለቀይሕ ገኖበቱ፡ እብ ክል ገብአቱ፡ 
ምን ጭፍር እግሩ አስክ ጭግረት 
ረአሱ፡ ሐቴ ላትትአበየ ክትፈት 
ትግበእ፡ ወጠቢዐት፡ ኢረክበት እቱ። 
ሜልካይ ልበ እያሱ ዐለ እብ ክል 
ገብአቱ። እበ ምን ገብኣቱ መስለኒ 
መልክ ሻም ለከኔቱ። እሊ በክት እሊ 
ለረክበ እያሱ እብ መድሐርቱ ገብእ 
ሚ እብ ብሶት? ሻም እት ሰልፋይት 
ከጥወቱ ሰበት ዐለ፡ ሐቆ ሄራር ንቱል 
እት ሲረት ሻማት ወሕዋሌ እግል 
ልትደሌ ቀድር።
ስለማዊት ሽዕር ዴሪር ለእተ ዐቤት 

መናበረት አስመረ፡ አትፋቀደየ። 
ተምሽየት ወሸነዕ እት ሸዋርዕ፡ 
እደይ አድሕድ እንዴ ጸበጥከ፡ 
አቅሎላይ ወመትደራይ ምስል 
ሰነንከ፡ ምስለ ዐለት ሓለት ወሞዳይ 
እት ተአትመጣውረ፡ እብ አስባብ 
ሻም እያሱ ሓለት ድፈዕ ትትሐሬ 
ወትትፈደል ትትረአየ ዐለት። 
ሻም አምሩ ሀዪን ክምሰል ኢኮን 

ምን እላመ ልትበየን እግልነ። 
እባቱ መስለኒ፡ ላመ ሻም ጥዑም 
መሪር እንዴ ትበሀለ ላልትሸረሕ 
እበ። መልሂተ እግል ዐ’ደን 
ልርአየ ወልብጸሐ አጀሮክ እግል 
መስኡሊነን እት ልብለ፡ ህተ እጃዘት 
አስክለ እያሱ ለውዕል እቱ ለዐለ 
ከንድግ ብሬን ሌጣ እት ተአጅዝ 
ትትርኤ ለዐለት። እግል ትስክብ 
እት ሐንቴ ሸፈት ሐቆለ አክረረት፡ 
ልበ እት ተውስ ለምኑ ትከሬት 
ከንደግ ብሬን ትፈግር ምነ ዐለት። 
እት ዶል ፍንቲት እብ ከያል፡ 
ወዶል መዋጀሀት፡ ምን ቅሩብ”በተን 
ወአበደን የሀለ መትፈንታይ ምን 
እያሱ” ብህለት ለህሌት እት መስል፡ 
ዕኑቀ ክሉ ምስሉ ዐርገ ወትከረ፡፡
ክምሰል ዕዩን ፋጥን ህዬ፡ እት 

ክል ቅንጸተ ወግሳየተ ስሜት እያሱ 
ትረፍዕ ወትከሬ ዐለት፡፡ ሱረቱ 
ወከያሉ እት ደሚረ እንዴ ሰብቀ፡ 
መንበሮ እዲነ ግርመተ ወጀላለ 
እት ሰሓቁ ወህጅኩ፡ እንዴ ገብአት 
ትትረአየ ዐለት። ምን ክሉ ወለዐል 
ህዬ፡ ብክር ሻመ እብ ግብአቱ ዝያድ 
እያሱ አረይ ሕማጥ ወዐዛብ ሻማት 
እግል ትግበእ ትቀሰበት። ጽብሕ 
ምድር ክልኤ ዕንተ ከንደግ ብሬን 
ቅብለተ እንዴ ወዴቱ እግል እያሱ 
ትርኤ እበን እት ተአትናውር እበን 
ትትርኤ ተ ለዐለት፡፡ መስኪን ፋቲ 
ተግባቡ ላለአምር እግሉ ኢረክብ።
ስለማዊት ወለ እግል ሐቴ 

ደቂቅ ለኢትትፈንቴ ምነ ምስንየተ 
ዐለት እግለ። ለምስንየተ ትዕግስቲ 
ትትበሀል። ትዕግስቲ  ወሰለማዊት 
እት መርከዝ ተድሪብ ሳዋ ተን 
ለትአመረየ። እብ በክት ህዬ፡ 
ሐቆሁመ እት ክሉ ለሳደፈየን 
ተውዚዕ ፍኑቱያ ኢለአምረ። እሊ 
ህዬ እብ ብሶተን ወበክተን ቱ ለምን 
አድሕድ ኢፈንትየ እንዴ ኢኮን፡ እብ 
ረሐመት እተን ኢኮን፡፡ ምስንዮተን 

ወጠብዐተን መነቲት እግል 
ለአተምስላሀን ቀድረየ። ሑብርት 
እት ጠቢዐት፡ ተመስል እት ጠብዕ 
ወአደብ፡ ሹሩካት እት ተየልለን፡ 
ወጉሙያት እት ንእሽ ወዐባይ ተን 
ለዐለየ፡፡ ሰለማዊት ለቴለ ትዕግስቲ 
አው ተአተርፈ ምነ፡ አው ትታለየ 
እተ፡፡ ብጠረን ሐቴ፡ ወልብሳተን 
ተመስል፡ ዕበያተንመ ክልእተን 
አዋልድ አስመረ እብ ግበአተን ምነ 
ለአትፈናትየን ላለአትቃርበን ተየልል 
በዝሕ ዐለ። 
ሰለማዊት ቀይሕ እት ጽዕዲነ ትገይስ 

እት ገብእ፡ ትዕግስቲ ሐመልማል 
እት ቅይሒነ ትነትል፡ መፈተይ ምን 
ግንሐተ፡ ረአየት ከልኤ ዕንከ እብ 
ሻፍግ ለኢለአቀብል ምናተ ለዐለየ። 
ለፍሩይ ዕንታተ፡ ምስለ እብ እጃብየት 
ወመስተቅበል ፈጅር ለሐስብ ፍክረ 
ወለባበተ፡ ክምሰል ወለት ክሉ ሰነተ 
ሻብ አጊድ እት ልቡ ለአትየ ምንዲመ 
ገብአት፡ ሀንደፍ እንዴ ትቤ እግል 
ሻም ሔልፋይ ገበይ ኢልታሌ እግለ 
ልበ፡፡ “ምን ዶክቶረት ቲቲ” ኢሰልጥ 
እከ” እት ልቡለ ለሐሙወ ልትሰምዖ 
ዐለው ስነነ። 
“ዶክቶረት ቲቲ እብ ሻም ሐቆ 

ትሰአልካሀ፡ ሻም ኖሱ እሰልፍ እግል 
ትመርምሩ ወእብ ሻፍግ ዐመልየት 
እግል ቲዴ እግሉ ተሐዜ። እንተ 
ወሻምከ እት ሐቴ ቅርፈት ጸብሬ 
ዐመልያት ምስል ትመይቶ” እት 
ልብሎ መጅቆ እበ ዐለው፡፡  እብ 
ሻፍግ ህተ ኢትትከበቶም ወክምሰለ 
ስሜተ ሰብር ህቶም ኢደቁቡ።
ህታመ እብ ጀሀተ እግለ እብ 

ፍቲ ልትስኦለ ስነነ “ሬምቀት ሻም 
ክናፍር እንትም ወለ እት ጅላብ 
ፍቲ ዐውል ቃሊ ትደፍዖ” እት 
ትብሎም ተ ትትሰመዕ ለዐለት። 
ፍንቲተን ሰለማዊት ምን ጽጉባም 
ዓይላት እት ገብእ፡ ትዕግስቲ እብ 
ምግባይት መንበረት ሱግ ለዐቤት 
ተ። አክል አሕድ መናበረት ሕግላነ 
ምንዲመ ኢተአምር፡ ሕጉዛም ርእየት 
ወሳምዐት ተ። ክልኦት ተየልል 
ሐያት ቀደም ተፈሪረተ ምን ቤተ 
ተአምሮም። እት ሳወ ክምሰል ትከሬት 
ላቱ ለትፈናተ ተየልል መንበሮ ለዐለ 
እግሎም ምስሎም ሰበት ተኣመረት 
ወርኤት ክምሰለ ምን ዐባይ ጅምዐት 
ለትከረጀት ዶክቶረት ለተአገመት 
እቶም ስነነ “እግል ዶክቶረት ቲቲ 
ትሰአሎበ” እት ልብሎ ልትሰምዖ 
ዐለው። ቲቲ ለትብል ክናየት 
አተባቃር ናይ ትዕግስቲ ተ።
ተየልል ድፈዕ መስኩበት አለቡ፡፡ 

ሐቴመ ምንዲ ኢትወዴ እት ሽቅየት 
ድፋዓት ትትመዬ ወትውዕል። 
ለላሊ ትመዬከ እተ ሓልተ ፈጅራተ 
ኢተአጸቤሕ እተ። እት ደቂቀት 
ወሳንየት ከምን ሓለት ተየልል 
ዎሮት እት ድደ ትትዐዴ። እብ 
ሻም እግል ትሕሰብ ኢኮን፡ እብ 
ህላዌ አርወሐትከ ኖሰ ለእብ ሽዑር 
ሻማት ተአሽዕረከ፡ በሊስ ራቴዕ እግል 
ትብለስ እተ ኢትቀድር። ሽዑር ሻም 
ልግበእ ወካልእ ቴለል እብ ሀለዮትከ 
ምለዐል ምድር ላልትሓበረከ ሌጠ 
ምን ኢገብእ፡ በክት እንዴ ረከብከ 
ኢኮን ለትሐስቡ፡ ወተአትዋይኑ።



ሳልሕ ገመዐማርዐማርዐማር

መሕበር ሙስኩናም ሐርብ ምዴርየት ስነይ መራዐየት አዕዳኡ ለደቅብ

መሕበር ሙስኩናም ሐርብ መሕበር ሙስኩናም ሐርብ 
ምዴርየት ስነይ ሚ መስል ህለ?ምዴርየት ስነይ ሚ መስል ህለ?
እትለ ምዴርየት መንጠቀት 

ሐርስ ወሽቅል ሰበት ገብአት ምን 
ሰነት 1994 ብዝሓም ሙስኩማን 
ሐርብ አትሐደሮት ለገብአ ዲባተ። 
እትሊ ወክድ እሊ ህዬ ሐድ 650 
ለገብኦ 70 ምኖም አዋልድ አንሳት 
እትገብአ እሎም ሙስኩናም እሎም 
ለበዝሐው ዲብ ሐርስ ለትፈረረው 
ወሑዳም ምኖም ህዬ ዲብ ትጃረት 
ፍሩራም ለህለው ቶም። እሎም 
ዲብ ሐርስ ፍሩራም ለህለው ምን 
1994 እብ ሸክል መጃምዕ እንዴ 
ገብአው ዲብ ከረ ዐሊ ግድር 
ምን ጋሽ ለሰቴ ወገሌ ክም ኩሉ 
ሙዋጥን ዲበ ባዶብ አርድ እንዴ 
ተህየበው ለልሐርሶቶም።
መሕበር ሙስኩናም እግል እሎም 

ለወድዩ ሰዳይት ምን እንርኤ 
ህዬ ሰልፍያት እብ ሑድ ወለድ 
ለሀይብ እግልሚ ምን ብኑክ 
ብዕድ ወለድ እግል ኢልብዛሕ 
እቶም እብ ለተሐተ ወለድ ሰጅዕ 
ነፍሶም ወአጀኒቶም እግል ልራዑ 
ወተጠውር እቅትሳድ እግል 
ልርከቦ። እሊ በህለት ህዬ 9 ምን 
ምእት ለበጽሕ ወለድቱ። እሎም 
ለእንብሌም ምኖም 270 ለገብኦ 52 
አዋልድ አንሳት ለብዲቦም ህዬ እሊ 
መሕበር ሰልፍየት ሀበዮም፡ ዲብ 
ሐርስ ወትጃረት ለልትፈረሮበ። 
ብዕድ አዋልድ አንሳት ዓኢላት 
ሰበት ከምክመ ወረፍዐ፡ ምነ 
ሙስኩናም 18 ለገብአ እምበል 
ወለድ እንዴ ሸቀየ ለረአስማል 
ሌጠ ለበልሰ ህዩባት ዐለየ እንዴ 
ሸቀየ ህዬ በልሰያሀ። ለብዕድ ላኪን 
ምስለ ለህለ አሽቃላት ለኢበልሰው 
ህለው። ብዕድ እሊ መሕበር እሊ 
እግል እሎም አዕዳእ ናዩ ለወድዩ 
70 ምን ምእት ናይ ሕክምነ 
ከደማት መጃኒ ለሀይብ። ሕኔት 
መዋሰላት እንዴ ደፍዐው ገይሶ 
ናይ ዕንታት፡ እስኮጅታት ወጥለግ 
ለህለ ዲቦም ሐካይም ምን አስመረ 
እንዴ አምጽአ እግሎም ክም 
ልትሳረው ወዴ። እለ ህዬ ዐባዪ 
ሰዳይተ እግል ልትበሀል ልትቀደር። 

እተ ለሐልፈ ወክድ አስክ ምዴርየት ስነይ እንዴ ተሐረክነ ሐለት 
መሕበር ምስኩናም ሐርብ ኤረትርየ እግል ንድሌ ምስል ሙናድል 
መሐመድኖር ዐሊሰይድ መስኡል ሙስኩናም ሐርብ ምዴርየት ስነይ 
ሃድጋም ዐልነ ታምም ጽበጥ ዲብ እለ ናይ ዮም ጥብዐት እንቀድሙ 
እግልኩም።

ሳልሕ ገመ
ሙሰውር፡ ክብሮም ጸሀዬ

እግልሚ አስክ አስመረ እግል 
ሊግሶ ሰበት ኢቀድሮ ለመሕበር 
ጾር እግል ልርፋዕ እንዴ ትባህለ 
ክም ልትሳረው ከድም።

እሎም ለትሰለፈው ዲብ ሚ እሎም ለትሰለፈው ዲብ ሚ 
ደረጀት ህለው?ደረጀት ህለው?
ሰሩ ለሰልፍየት እብ ገበይ ሰኒት 

ጸብጠየ ምንገብእ ነጅሕ፡፡ ከም 
ምኖም ህለው ነፍሶም ለቀድረው 
ወለ ልጠለብ ምኖም ማል ለደፍዐው 
ብዝሓምቶም ወክሎም ብዙሕ 
ለኢትዐወተው ዲብ ድፍዐት ዴይን 
ለህለው ህለው፡፡ ገሌ ምነ ተዐወተው 
እግል ኒበሎም ለእንቀድር ኣፍራም 
ለነስአው ወዲኖም ለበልሰው ህለው፡ 
መቶር ማይ ለነስአው ወእንዴ 
ሸቀው ዲኖም ለበልሰው ህለው፡ 
ገሌ ሑዳም ህዬ ንዋይ እግል 
ልትበቦ ሰልፍየት ለነስአው ህለው 
እሎም ለመስሎቶም ተዕወተው 
ለልትበሀሎ። ዲኖም እንዴ ደፍዐው 
ረአስማልይን ጋብአው ህለው።

ክም ዓኢላት ህዬ ነጃሕ ናዮም ክም ዓኢላት ህዬ ነጃሕ ናዮም 
ሚ መስል ህለ?ሚ መስል ህለ?
ለሙስኩናም እሊ አርድ እሊ 

ሕፉን ሰበትቱ ምስለ ለህለ 
ዲቦም ጅራሕ ብዝሓም አከይ 
ዓፍየት ለልሓልፎ ህለው ሰበት 
እሊ እበ ለወልደዉ ወለ ተክለወ 
ዓኢለት ለልትሰደው ወምጅተማዕ 
መጦሮም እንዴ በጥረ ለሰድዮም 
ህለው። በክት ለወደው ህዬ እንዴ 
ወልደው ወዓበው አትሀደው 
ወውላድ ውላዶም ለረአው 
ህለው። ዓኢላቶም ዲበ ምጅተማዕ 
እንዴ ተሓብረት ውላዶም 
ለአድረሰው ወአስክ ክድመት 
ወጠን እግል ለሀቦ ለትፈረ ወአስር 
ዋልዲኖም ለጸብጠው አጀኒቶም 
እግል ልርአው ቃድራም ህለው። 
መሻረከቶም ህዬ ክም አይ ዓኢለት 
ናይ እለ ምዴርየት እብ ውላዶም 
ወርሖም ምስል ምጅተማዕ እንዴ 
ተሓበሮው ዶር አሳሲ ወሰኒ 
ለልአወቁመ ብዝሓም ህለው።

ሙናድሊን ዐለው ብዙሕ ስኒን ናድሊን ዐለው ብዙሕ ስኒን 
ህዬ ምስል ሸዐብ እንዴ ተሓበረው ህዬ ምስል ሸዐብ እንዴ ተሓበረው 
ነብሮ ህለው ከዕላቀቶም ሚ ነብሮ ህለው ከዕላቀቶም ሚ 
ትመስል?ትመስል?
ሸዐብ ኤረትርየ ክም ሸዐብ ትርእዩ 

እት ህሌከ እግል ዓኢላት ሹሃዳሁ 
ወምስኩናሙ ለህለ እሉ መባጥ 
ወእሕትራም ሰኒ ትሩርድቱ። እግል 
እሎም ምስኩናም እሎም ህዬ ናይ 
አክላቅያት እሕትራም ለሀይቦም 
ዲብ አይ ለወድዎ ካድም ልግባእ 
ወወራት መጥዕሮም በጥር ወቀንጽ 
ምስሎም ሰበት እሊ ምስል ሸዐብ 
ለህለ እሎም ዕላቃት፡ ሸዐብቱ 

ናይለ እለ መስከነው ዝያድ 
እሕትራም ለሀይቦም ለህለ ህቶም 
ህዬ ለደፍዐው ተመን ጀላብ ወጠን 
ወሸዐብ ሰበት ዐለ እብ ሸዐቦም 
ፈኮም ረክቦ ወክም ልትሐበኖ 
ጋብኣው ህለው። ምን መደት 
ተሕሪር እሊ ሸዐብ እሊ “እለ 
ሕርየት እበ እነብር ለህሌነ ምስክነ 
ወሽሀዳእ ምን ደፋዕነ ዲባቱ” እት 
ልብል እብ ሙናድሊኑ ልትሐበን 
ወእግሎም ለሕተርም ነብር ህለ። 
ሰበት እሊ ላመ ሙስኩናም ለእብ 
ሸዐብ ረኩቡ ለህለው እሕትራም 
ወሕሽመት ምስል ሸዐብ እንዴ 
ተሓብረው ነብሮ ሰበት ህለው 
ህቶምመ ግያሶም ወንዛሞም ምስል 
ሸዕቦም ወሕሽመቶም ለገይስ 
አክላቅያት እቡ ገይሶ ሰበት ህለው 
ክም ሐቴ ዓኢለት ንኡሽ ወዐቢ 
እንዴ ገብአው ቶም ነብሮ ለህለው።

አዜ ዲብ ዐሊ ግድር እግል አዜ ዲብ ዐሊ ግድር እግል 
ነአቅብል ዐሊ ግድር ክእፎ ገብአ ነአቅብል ዐሊ ግድር ክእፎ ገብአ 
ወከፎ ህለ?ወከፎ ህለ?

ምን 1994 ዶል እንርኤ 
ሙናድሊን ዲብ እሊ ሐርስ ዐሊ 
ግድር ለመጽአው ብዝሓም ቶም 
ሰሮም ምን ሐዲስ ድፋዕ ጊሰው 
ወሰሮመ አስክ ለትፈናተ ባክት 
ጌስው አዜ ህዬ ዲበ ሐርስ እብ 
መጃምዕ እንዴ ትከምከመው 
ከድሞ ለህለው 270 ለገብኦቶም 
ወለአተላሉ ህለው። መሽሮዕ 
ዐሊ ግድር ህዬ ናይ በዋቢር 
(ትራክተራት) አውለውየት 
ለሀይቦም፡ ምስለ ዲበ መንጠቀት 
ለህለ ፈረዕ ውዛረት ሐርስ ህዬ 
ኣውለውየት እሎም እግል ልሕረሶ 
ወአውለውየት እግል ልርከቦ 
ለመሻረከት ናይለ ከስሰ ጀሀት ሰኒ 
ህሌት ወግሩም ህሌት እግል ኒበል 
እንቀድር።

ምስል ሐርብ ወያኔ ለበዝሐው ምስል ሐርብ ወያኔ ለበዝሐው 
አስክ ድፋዕ አቅበለው ከለ አስክ ድፋዕ አቅበለው ከለ 

አስተሽሀደው ወእብ ሐያት አስተሽሀደው ወእብ ሐያት 
ለህለው ለህዩቦም ለዐለ መሽሮዕ ለህለው ለህዩቦም ለዐለ መሽሮዕ 
ክእፎ ልትጸበጥ?ክእፎ ልትጸበጥ?
ሰነት 1998 ኩሎም ምን እለ 

መንጠቀት ከተው፡ ለአቅበለው 
እበ ናዮም ምስክነ ህለው፡ ምን 
ጀዲድ ዲበ ረአስለ ለዐለ እሎም 
ለደገመው ህለው፡ ክድመት ወጠን 
ለትፈረረው ሸባብ ዋርሳይመ 
ክም አዕዳእ ዲብ እለ ምዴርየት 
አትሐደሮት ለገብአት እሎም 
ህለው፡፡ ለምናድሊን ለገዳይም 
እንዴ ከተው ለአስተሽሀደው ህለው፡
፡ ሰሮም ህዬ ዲብ መደረት ሐርብ 
ዲብ ዴሽ ለአተው ወአስክ እለ 
ዲቡ ለህለው መ ህለው። እሎም 
ክሉም ለዲብ 1994 ለነስአው 
መሽሮዕ ኖሶም ለህለው እብ ገበይ 
ናዮም ወለ ለኢህለው ለመሽሮዕ 
በዲር ሰበት ነስአዉ ዓኢለት ናዮም 
ክም ራዕዉ ወከዱሙ ወልትነፋዕ 
እቡ ገብእ። ምን ከቶመ አጀኒቶም 
ወዓኢለቶም ሰበት ህለው እቦም 

ልትጋየስ። ለአስተሽሀደው ህዬ 
እብለ ምዴርየት ናይ ዓኢላት 
ሹሃዳእ እንዴ ትበህለ ተሓረስ 
እሎም ወእክሎም ሰለመዎም ዐለው 
ወዋስል ጸንሐ። እግልሚ ክም ሀደፍ 
ኩሉ ምዋጥን ዓኢለት ሹሃዳእ 
ናይ ራዐዮት ክም አውለውያቱ 
እንዴ ነስአዩ ሰበት ልትከደም 
እቱ እግል ርሑ እንዴ ጸግበ 
ዓኢላት ሹሃዳእ እምበል ድራር 
እግል ልትመየው ለረዴ ሰበት 
አለቡ ክም አውለውያት ናይ እለ 
ምዴርያት እንዴ ገብአ እብ ሕበር 
ልትከደም እቱ ህለ። እብ መሕበር 
ህዬ መሻርዕ ናይ ለአስተሽሀደው 
ኣዕዳእ እንዴ ትበህለ እብ ፍንቱይ 
ለትጸበጠ ኢህላኒ።
ዕላቀትኩም እብ ውዛረት ዐመል 

ወራዐዮት እጅትማዕየት ክእፎተ?
ኩሉ ናይ ሙስኩናም ወድቡራም 

ዓኢላት እለ ውዛረት እለ ሰበት 

ቀንጽ እቡ ዕላቀትነ ሰኔት ተ። 
እግልሚ ህተ ሰበት ጀመዐነ ወሕነ 
መ ሙስኩናም ሰበት እንራዔ ምኒነ 
ለነቅሰት እብ ጀሀቶም ወምኖም 
ለነቅሰት እብ ጀሀትነ አድሕድ እት 
ነአከምልቱ እንከድም ለህሌነ።

ዕዱ መሕበር ለዐለ ነፈር ዶል ዱ መሕበር ለዐለ ነፈር ዶል 
ለአስተሽህድ ዓኢለቱ ዲበ መሕበር ለአስተሽህድ ዓኢለቱ ዲበ መሕበር 
እግል ተአተላሌ ትቀድር መካፎቱ?እግል ተአተላሌ ትቀድር መካፎቱ?
ዓኢለቱ እተ መሕበር 

ኢተአተላሌኒ እግልሚ ህቱቱ 
ለምስኩን መራዐየት ተትሐዝዩ 
ለዐለት። ላኪን ዲብ እለ ምዴርየት 
ሚ ህለ ኖስነ ሕነ ለወዴናሁ ምነ 
መሕበር ምስኩናም ለትጀመዐ 
መሕበር መትዓዋን እሱሳም ሕነ፡ 
ዲብ ወሬሕ ወሰነት ለልትደፋዕ 
ህለ እሊ ክም ዕዱ ስጁል ለህለ 
አስተሽሀደ ምን ገብእ ለውላዱ 
ዲበ አካኑ እንዴ አተ ለተትሐዜ 
እግል ልድፋዕ ገብእ። እግልሚ 
እለ ሰላዲ እለ እንዴ ትጀመዐት 
ዲበ ዓኢላት ለተቀብል ሰበትተ እብ 
ክእኒ ልትጸበጥ። ሰበት እሊ ህቱ 
አስተሽሀደ አሰሩ ውላዱ ምስኩን 
ሐርብ እንዴ ኢገብእ ክም ምስኩን 
ሐርብ ዲብ መሕበር እግል ልእቴ 
ለገብእ እቡ አግቡይ ኢህላኒ። 
እግልሚ ለመሕበር ዲብ ሓምስ 
ደረጀትቱ ለምስኩናሙ ለጻብጦም 
ዕልብ ሐቴ መረ ምስኩን፡ ዕልብ 
ክልኤ ዲብ ሽቅል ለህለው፡ ወዕልብ 
ሰለስ ህዬ ዲብ ሰነት 1994 ምን 
ዴሽ እብ ምስክነ ለትሳረሐው 
ጅርሖም ከፊፍ እግል ልግብእ 
ቀድር ወክቡድ፡ ዕልብ አርባዕ 
ዲብ ጀብሀት ተሕሪር ለዐለው 
ሙናድሊን ወዕልብ ሓምስ ህዬ 
ዲብ ክድመት ወጠን እንዴ ህለው 
ለመስከነው ዋርሳይ ወአዜመ 
ለአተላሉ ለህለው ለከምክምቱ። 
እብሊ ሰበት ጽቡጥቱ ወሕዱድቱ 
ህዬ ለኢመስከነ ወዲብ ሐርብ 
ለኢጀራሐ አቡሁ አስተሽሀደ 
እንዴ ትበህለ ውላዱ እግል ልእቴ 
ኢቀድርኒ።

እት አክር ኣሰይድ መሐመድኖር እት አክር ኣሰይድ መሐመድኖር 
ለተርፈ ምን ለህሌ እግል ተትዐሬ ለተርፈ ምን ለህሌ እግል ተትዐሬ 
ሚ ትብል?ሚ ትብል?
እሊ ምስኩን እምብሉ ለህለነ ሐቴ 

እንዴ ኢገብእቱ ጀላብ ወጠን ዲብ 
ሐርብ እንዴ ሻረከቱ ለመስከነ። 
ማሌ እብ ክልኤ እግሩ ጸንሕ ዮም 
ሐቴ እግሩ ቅርጭት ገብእ አው 
ምስክንት ገብእ ወዕድ ገሮብመ 
እግል ልትበሀል ልትቀደር፡፡ ጀላብ 
ወጠን ወሸዐብ ለመስክን ነፈር ህዬ 
ላዝም አውለውየት እግል ልትገናሕ 
ወጅቡ። እሊ ዐመል ሙሸረፍ 
ሰበቱ እብ ደረጀት እዕላመ ክም 
እግል ኩሉ ከደማት እጅትማዕየት 
ለልትሀየብ ወክድ ሕዱድ ወክድ 
እንዴ ተህየበዩ ሐብሬ ወተዕቢኣት 
ምን ገብእ እቡ፡ እግልሚ ሕነ 
አስክ ጄራነ አቶብየ ገብአት በዲር 
ገብአ ምን አዜ ወሐር መ እግል 
ለሀሌ ሰበት ቀድር እብ እህትማም 
ወሸረፍ ንርአዩ እብል ወሽክረን።

ሙናድል መሐመድኖር ዐሊሰይድ

መሐመድ እድሪስ

ሕጌ ሰውረትሕጌ ሰውረት
ቅስም እቅትሳድ

ቅስም እቅትሳድ ዎሮት ምነ ዐባዪ 
አቅሳም ጀብሀት ሸዕብየት ዐለ። 
ለተንዚም አርወሐቱ ለቀድር እቦም 
እብ ዐስር መፈወድያት በህለት፡ 
ሐርስ፡ ሰንዖት፡ (ብስር-እዴ)፡ ብነ፡ 
መዋሰላት፡ ተጃረት፡ ማልየት፡ ሴፈ፡ 
መምተለካት ወተውዜዕ፡ አፍረዮት 
ስራይ ወቤት-ምህሮ ተክኒክ፡ 
ለተአሰሰ ዐለ። እብ እቅትሳድ 
አርወሐትከ ቀዲር ዎሮት ምነ 
ዐባዪ መባጼሕ ናይለ ተንዚም 
ሰበት ዐለ፡ ጀብሀት ሸዕብየት ዲብ 
በርናምጀ እሊ ሀደፍ እሊ እብ 
ዋዴሕ ካርየቱ ዐለት። እብ ዐመል 
ህዬ እቅትሳድ እግል ዓበዮት 
ወመጣልብ ምሔርበት ወሸዐብ 
እግል አትመሞት ልትከደም ዐለ። 
እግል እሊ ወራታት እሊ መሬሕ 
ለዐለ ቅስም እቅትሳድ ናይ ዶሉ 
መጣልብ ምሔርበት ወገቢል እንዴ 
ለአተምም፡ መትመራማር፡ ድራሳት 
ወተአሂላት ለአትጋይስ ዐለ። ናይ 
እቅትሳድ መጋዴዕ እግል ልባሌሕ 
ህዬ እብ ሕዱድ ናይ ማልየት 
ወእቅትሳድ መቅደረት ናይለ 
ተንዚም ዐባዪ አሽቃል ለአትሳልጥ 
ዐለ።

• መፈውድየት ሐርስ
ለበዝሐ ገቢል እርትርየ መንበረቱ 

ዲብ ሐርስ ወርዕዮ ለተንከበት 
ሰበት ተ፡ ተቅዪር እቅትሳድ ጀላብ 
እግል ለአምጽእ፡ አጠወሮት ሐርስ 
ወርዕዮ እብ አውለውየት ልትገነሕ 
ዐለ። ሰበት እሊ፡ እለ መፈወድየት 
እለ መብዝሑ አራዲ እርትርየ 
ሕሩር ዲበ ዐለ እቱ ወቅት ዲብ 
መትነፍዖት ምድር፡ ዐቂብ ርዝቅ 
ጠቢዐት፡ አግቡይ ሐርስ፡ አዝርአት፡ 
ሔዋናት፡ እዳረት ሐርስ፡ ዐውል 
ኣላት ሐርስ ወዐደጋ እንዴ ረከዘ 
ሸቄ ዐለ። ምድር ሐርስ ለይዐለ 
እግሎም ድቡራም ሐረስቶት 
ወአዋልድ አንሳት መሻክሎም እግል 
ልባልሖ ምድር ናይ መትነፍዖት 
ሕቁቆም አስበተ እግሎም። ቃትረ 
እንዴ ገብአ ነብር ለዐለ ምድር 
ክምሰል ልትሐረስ ወደ። ሐረስቶት 
ኖሶም መሻክሎም እግል ልባልሖ 
ለሰድዮም ተዓውንያት እንዴ አሰሰ 
እግል ዝያደት ፍግሪት ኣላቶም 
ወመቅደረቶም እንዴ ከምከመው 
አግቡይ ሐርስ ወዐዳገ እግል 
ልጠውሮ ክምሰል ከድሞ ወደ። 
እብ ክሱስ ሐርስ አምር እግል 
አፍይሖት ፋዬሕ ናይ ምህሮ 
በራምጅ እንዴ ኤተነ ሕዲነ ኣላት 
ሐርስ እግል አትመሞት፡ ሐረስቶት 
ኖሶም ለልአፈሩ አቡ አብሳር 
እንዴ ለአደርስ ወሰዳይት እንዴ 
ወዴ፡ ለሔሰ ዐገል ሐርስ እግል 
አልመዶት ወራታት አትጋየሰ። 
ዲብ ዐዳጋታት ሐርስ   ክምሰል 
ዐዳገ ንዋይ ለመስል ዐዳጋታት 
እንዴ አሰሰ ዐውል ዝቤ ወመትዛባይ 
እግል ልራቅብ ባስር ዐለ።
ፈሬዕ ሐርስ አስክ 1978 

4ይ ክፋል

ለአትጋየሰዩ አሽቃል መትቀዳም ሰኒ 
ለአመጽእ ምንመ ዐለ፡ እብ ሰበብ 
እንስሓብ ወትሉሉይ ወራታት 
በራምጁ ክምሰል ለአትሐዜ እግል 
ለአተላሌ ኢቀድረ። ዲብ ሰነት 
1984፡ መርሐለት መሎስ (ጃላነት) 
ጀብሀት ሸዕብየት አራዲ ፋዬሕ 
እግል ልራቅብ ሰበት ቀድረ እግል 
ወራታት ሐርስ ለሰዴ ቴለል ሰኒ 
ክሉቅ ምንመ ዐለ፡ ምን 1984 – 
1986፡ የባስ መክሩህ ሰበት ሳደፈ፡ 
እግል በራምጅ ዐማር ጀብሀት 
ሸዕብየት መታክል ዐቢ ዐለ። 
ጀብሀት ሸዕብየት ምን መርሐለት 
ጃላነት ዲብ መርሐለት ህጁም 
ክምሰል ተዐዴት፡ እግለ ጅሙድ 
ለዐለ በራምጀ እንዴ አትሐሶሴት፡ 
ናይ ዶሉ ወቅት እት ባልሖት 
እንዴ ኢትትከረዕ፡ ዳይም መርሀዮ 
ለከልቅ በራምጅ እንዴ ኤተነት 
እብለ ትወቀለት እግል ትሽቄ 
እንበተት። ናይ መትከምካም 
(ተጀሜዕ) በራምጅ እንዴ አፍገረት 
ህዬ ሰብክ-ሳግም ላቱ ገቢል ዲብ 
ደገጊት ዳይም እንዴ ትከምከመ 
ለትፈናተ ከደማት እጅትማዕየት 
ለረክብ እቡ በክት እግል ክልቀት 
ከድመት።  እግል ልትሐረስ ለቀድር 
ምድር አግመሎት፣ ክታበት ንዋይ 
ክምሰል ለሀሌ መትጻጋም፡ እግል 
መራዐየት ምድር ወገማለት ለከስስ 
ምህሮ ወአሽቃል ኬወ አትጋየሶት፣ 
ወሓይዝ እንዴ ራቀብከ ዲብ 
መንፍዐት ሐርስ ክምሰል ልውዕል 
ውድየት፣ማይ ለልትረከብ ዲቡ 
ምድር እንዴ አናዴከ ዐወሊ 
ክምሰል ልትሐፈር ውድየት ወእሉ 
ለመስል ወራታት ተአትጋይስ 
ዐለት። ትሉሉይ ሕሩባት ወአከይ-
መዋዲት ምስል ድህርት መቅደረት 
ተንዚም እንዴ ትጀምዐ እግል 
ሰርገል ናይለ በርናምጅ ለአዜ 
ምንመ ዐለ፡ መፈውድየት ሐርስ 
ጀብሀት ሸዕብየት ዲብ ሕሩር፡ 
ሽብህ ሕሩር ወግረ አባይ እንዴ 
ልትሐረክ ምህም ላቱ አሽቃል 
አትጋየሰ።

• መፈውድየት ብነ
እቅትሳድ ወጠን እግል ጠወሮት 

ዎሮት ምነ እግል ልግብኦ 
ለወጅቦም በራምጅ ብንየት 
ትሕትየት ቱ። ጀብሀት ሸዕብየት 

ዲብ እሊ ልብ እንዴ ከሬት፡ አግደ 
ምን 1975 እንዴ አንበተት፡ 
ወራታት ብነ እንዴ ዓቤት 
መጣልብ ሎጂስቲክ ወወራታት 
እቅትሳድ ለቀድሞ አግቡይ 

እግል ሽቅየት ዐባዪ ወራታት 
እንዴ ተአትጋይስ፡ መቅደረት 
ሸዐብ እንዴ አትመቃርሐት፡ 
እግል ሐርስ ክድመት ለልሀይቦ፡ 
ዲብለ ትፈናተ አካናት ከዛናት፡ 
ትርዓት ወዐግምት ትበኔ ዐለት። 
እብ ሰበብ ጀራይም እስትዕማር 
ምን ዐዶታቱ ለትሸዐተረ ገቢል 
ለሰክን እቱ አብያት ዲብ 
መራክዝ ላጅኢን (ሳሕል) እብ 
ትሉሉይ ልትበኔ ዐለ። ምነ እት 
ስነት 1975 – 1978 ለዐለት 
መርሐለት ጀብሀት ሸዕብየት 
ዲበ ለሐረረቱ መዳይን ወብሩር 
ክድመት ማይ እግል ሂበት፡  
ክድመት እትሳላት እግል 
አትሐሶሰዮት፡ አብያት ምህሮ፡ 
ዕያዳት ወመካዝን እግል ብንየት፡ 
ከጥ ከህረበት እግል ምደት፡ 
እብ ሐርብ ለትደመረ አብያት 
ወመአሰሳት እግል አስነዮት 
ወአትሐደሶት ወእሉ ለመስል 
ወራታት እበ ዐለት እግለ 
መቅደረት ክምስል ልትሰርገል 

ዲብ ትወዴ ትትጻገም ዐለት።
ሐቆ እንስሓብ ስትራተጂ፡ 

አሽቃላት ብነ መጦረ ለሳደፈ 
መታክል እብ ዕጽፍ እግል ልዕቤ 
ለቀስብ ቴለል ትከለቀ። ለምግብ 
ክሉ ናይ ስያሰት፡ ዐስከርየት 
ወእቅትሳድ ለዐለ ሕጌ ሰውረት 
ላቱ ሳሕል፡ ለልአትራክብ 

አግቡይ እግል ልትበኔ ዲቡ 
ሱዱፍ ለዐለ ቴለል ዐስከሪ ቀስብ 
ሰበት ዐለ፡ እብ ኣላት ጥዉርመ 
ልግበእ አግቡይ (ጽርግያታት) 
እግል ትብኔ ዲቡ ለኢልትቀደር 
አድብር ወሐወርም፡ አግደ እብ 
ነሐር አዳም፡ በዲለት ወገረዊነት 
እንዴ ትነፍዐከ እግል ክሉ 
ጀብሃት ወደገጊት (ከልፍየት) 
ለልአትራክብ ለልአትዐጅብ 
አግቡይ እት ወቅት ሐጪር ትበነ 
ዲቡ። ሕሩር ወሸብህ ሕሩር ላቱ 
አካናት እግል አትራከቦት ወቀይ 
ትሩድ ገብአ። እሊ አግቡይ 
እሊ ዴሽ ሸዐቢ ሒለት አዳሙ 
ወጽዋሩ ምን ሐቴ ጀብሀት አስክ 
ብዕደት ጀብሀት እግል ለሐርክ 
ለድቁብ ሕሩባት እብ ኤማን 
እግል ልጋብሁ አቅደረዩ። ሴፈ 
ወጽዋር እግል ድንከት እብ 
መጽዕን ወፎቃይ ገብእ ለዐለ 
ወቀይ ትሩድ እሊ ጽርግያታት 
እሊ ዲብ ዐረባት ክምሰል እግል 
ልትደነክ ሰበት አቅደረዩ፡ ዲብ 
ተጠውር ናይለ ተንዚም እብ 
ዓመት ወተጠውር መዋሰላት 
ምድር ህዬ እብ ፍንቱይ ዶር 
ዐቢ አውፈው። መፈውድየት 
ብነ እግል መዋሰላት በሐር 
ለልአትሳልጥ ብንየት ትሕትየት 
በህለት፡ ማርሳታት እግል ብንየት 
እበ ሕድድት ቅድረቱ ለወድዩ 
ወራታት ዐለ። 
እት ረአስ እሊ፡ ፈሬዕ ብሑሳት 

ወመትመራማር መፈውድየት 
ብነ ዲብ ማይ፡ ጽርግያታት 
ወሓለት ምድር፡ ድራሳት፡ 
ብሑሳት ወታውረት እንዴ 

አትጋየሰ ወተክጢጥ እንዴ 
አትዳለ ብዞሕ ናይ ሀንደሰት 
አሽቃል አትጋየሰ። ኣላት ብነ 
እግል ልትሽቄ ለልአትሐዝዩ 
ጥራይ ሓጆታት እንዴ ፈረገ 
እት መንፍዐት ክምሰል ልውዕል 
ወደ።

መፈውድየት ስናዐት

ጀብሀት ሸዕብየት እግል አምዕላይ 
መንበረት ምሔርበት ለልአትሐዙ 
መጣልብ አትመሞት ዲብ ሰነት 
1974 እብ ሕድት መቅደረት 
አዳም ወኣላት አንበተቱ። እሊ 
ህዬ እተ ወቅት ለሀይ “ፈሬዕ 
ሽቅል-እዴ” እብ ለመድ (እንደ 
ረሕበ) ልትበሀል ለዐለ አሰሰት። 
እሊ ፈሬዕ እሊ እብ መርሐለት 
መርሐለት መቅደረቱ ወመትነዛሙ 
ለአጠውር ሐቆለ ጸንሐ፡ እት ሰነት 
1974 መፈውድየት ተስኔዕ እንዴ 
ትበህለ ምን ሐዲስ ትነዘመ። እለ 
መፈውድየት እለ እም ናይለ 
ትፈናተ ውሓዳት ተ። ዲብለ 
ናይ ሰልፍ መርሐለት፡ ክስምሰል 
አስነዮት ስለሕ፡ ራድዮ፡ ሳዐት 
ወተለፎናት ገሌ ምነ እሊ ፈሬዕ 
እሊ ለአትጋይሱ ለዐለ ወራታት 
ቱ። መቅደረቱ እንዴ ትትወቀል 
ክምሰል ጌሰት ህዬ፡ ነኣይሽ መሳኔዕ 
ወወርሻት ሽቅል እግል እግል 
ለአስስ አንበተ። ዲብ ብነ ልግበእ 
ወብዕድ ክድመት ለልውዕል 
ፍገሪት ዕጨይ ወሐጺን፣ ዲብ 
ክፉፍ ወብዕድ መናፍዕት ፍገሪት 
ቀርበር፡ ሽደ፡ ብላስቲክ፡ ሞዴስ 
ወሳቡን ለልአፈሬ መሳኔዕ ነዳፈት፣ 
ቅዘእ ለበ ሙነት እግል አጀኒት 
(DMK) ለልአፈሬ መሳኔዕ ሙነት፡ 
እግል ራድዮ በጣርየት ለገብእ 
ሐጀር AA ለልአፈሬ መስነዕ፡ 
አስርየት ለልአፈሬ መስነዕ፡ ዲብ 
ሐንቴ እዳረት እለ መፈውድየት 
እለ እንዴ ገብአየ ለአፈርየ ዐለየ። 
እምበል እሊመ መራክዝ ኤለክትሪክ 
አሰሶት ወከጥ ኤለክትሪን ምደት 

ወቀይ ናይ እለ መፈውድየት ዐለ።

መቃበለት ሓይስ ርኢስ ኢሰይያስ አፈወርቂ 

ሰኣል፡ ዲበ ቀደም እለ ለወዴካሀ ሰኣል፡ ዲበ ቀደም እለ ለወዴካሀ 
መቃበለት በራምጅ ዐማር ዲብ ስስ መቃበለት በራምጅ ዐማር ዲብ ስስ 
ለአቅሊም እንዴ ትካፈለ ኦሮትከ እብ ለአቅሊም እንዴ ትካፈለ ኦሮትከ እብ 
መጃሉ ኤታን ጽቡጥ እግሉ ክም መጃሉ ኤታን ጽቡጥ እግሉ ክም 
ዐለ ሻሬሕ ዐልከ። እት ሰነት 2026 ዐለ ሻሬሕ ዐልከ። እት ሰነት 2026 
ህዬ  ፈዓልየቱ ከፎ እግል ትግበእ ህዬ  ፈዓልየቱ ከፎ እግል ትግበእ 
ቱ፧ ዲበ ሐልፈ መቃበላትከ በራምጅ ቱ፧ ዲበ ሐልፈ መቃበላትከ በራምጅ 
ዐማር አውለውየት ክምቱ ውዶሕ ዐማር አውለውየት ክምቱ ውዶሕ 
ዐልከ፡ ከሄራር ዐማርነ ከፎ መስል፧ዐልከ፡ ከሄራር ዐማርነ ከፎ መስል፧

በሊስ፡ ክ’መ ቀደም እለ እሸርሑ 
ለዐልኮ ዐማር ሸሩጥ በ፡ ሸሩጠ 
ህዬ ሰላም ወመስኩበት ቱ። እግል 
ሰላም ወመስኩበት ዲብ ግድለ 
ስለሕነ ለደፍዐናሁ እስትሽሃድ ቀሊል 
ኢኮን። እብ ክሱስ ዐማር እግል 
ንትሃጌ፡ ሰልፍ ሕርየት ተአትሐዜነ 
ዐለት። ዲብ መደት ግድላመ 
አሽቃል ዐማር ኢበጥረ፡ አውለውየት 
ለልትረተብ ላኪን ለናይ እስትዕማር 
ቴለል ሸነኮትቱ። ሕርየትመ ዐቂበ 
ምነ ቀደሙ ለዐለ ግድለ ከብድ፡ ዲብ 
ግድለ ሕርየት ለሕርያናት ሑድ 
ወቀሊል ቱ። ብነ ወጠን ህዬ እብ 
ወቅት፡ ኣላት፡ ርዝቅ፡ እብ ለትፈናተ 
ዐዋምል ቀሊል ኢኮን። እብ ፍንቲት 
እሊ ለህሌነ እቱ ድዋር ወመንጠቀት 
ተሐዲሁ ቀሊል ኢኮን።
ሕነ  ዲብ ቀበትነ መስኩበት ህሌት፡ 

ዲብ ብነ ወጠን ምነ ብዕዳት ለሔሰት 
አካን  ብነ እግል ኒበል እንቀድር፡ 
ምናተ መስኩበት ብነ እንዴ እምቤ 
ክሉ ክም ቀሊል እግል ንንስኡ 
ይእንቀድር። ለህሌት እነ ሰላም 
እብ ገበይ ዳይመት እግል ነአድምነ  
ምስል ድዋርነ እንዴ ትዓወንነ እብ 
መዓወነት እግል ንክደም ንትጀ’በር። 
ለዐበ ሕስርነ ክል-ዶል ዲብ ዐማር 
ቱ። መዳፍዐት ዐማርነ ዲብለ ገብአ 
ልግበእ ቴለል ለትበጥር ኢኮን። 
 እትለ ክእነ መሻክል ሀለ፡ እብለ 

ሐርብ ሀለ፡ እተየ እግል ነዐሬ እቡ 
እንዴ እምቤ ለበጥር ዳይ ኢኮን። እበ 
ናይ እድንየ ወመንጠቀት ለልትበሀል 
ተየልል እንዴ ተዐንቀፍነ ምን ዐማር 
ይእምበጥር። ለመጽአ ምን መጽእ 
መሀሮትነ ስድት ተ። ዐማር በዲል 
አለበ። ለጸ’ኔሕ ዳይመ ኢኮን።  ዲብ 
እንሸቄ ቅድረት ወበቃዐት እግል 
ነአድምን ብነ። 
ለገብአት መርሓለት ናየ 

አውለውያት በ፡ ገሌ አውለውያት 
ምስለ ቴለል ለልትቃየር ገብእ፡ እሊ 
ላኪን በራምጅ ዐማር ለከሬዕ ኢኮን።
ምን ሰነት 2025 ዲብ 2026 

ለትዐዴ መርሓለት ናየ ጠባይዕ 
ፍንቱይ በ። ናይ እለ መርሓለት እለ 
አውለውያት  ብንየት ትሕትየት ተ። 
ዐባዪ ናይ ብንየት ትሕትየት አግቡይ 
ወብዕድ ስታት እንዴ አፍገርነ 
እግል ንሽቄ ቱ። ብዙሕ ጋይሳም 
እግል ንግበእ እንቀድር። አግቡይነ 

(4ይ ወናይ ደንጎበ)

ርኢስ ኢሰያስ አፈወርቂ እት ዮም 12 ጃንዋሪ 2026 ምስል ሰሕፍዪን 
ቀበት ዐድ እብ ራድዮ ወተለፍዝዮን መባሸር ለተሐላለፈት መቃበለት 
ፋይሐት፡ እብ ከፈፍል እንቀድመ እኩም ጸንሐነ፡ ዮም እብሊ ዐማር 
ዐድ ወመሻረከት እት ካርጅ ለነብሮ መዋጥኒን ለከስስ ጽበጥ፡ 4ይ ወናይ 
ደንጎበ ክፈል እግል ነአትምማቱ፡ ቅርአትኩም አተላሉ፦

ጣፌሕ ኢኮን፡  እግል ልስኔ ቡ። 
አግቡይነ ዲብ ዐቦት እቅትሳድ 
ዶሩ ቀሊል ኢኮን። እሊ እግል 
ኖሱ ዲብ ትልም አሽቃል ብዕድመ 
እግል ልስዴነ ናይ እለ መርሓለት 
አውለየትና ቱ። አግቡይ ዐድነ ሌጠ 
እንዴ ኢገብእ፡ ዲብ አግዋርነ ለገይስ 
ወምስለን ለልሓብረነ አግቡይ እግል 
ንጠውር ብነ። አስክ እለ ለሸቄናሁ 
ለለአ’ተግኔዕመ ምን ኢገብእ፡ ምኑ 
ወልዐል እግል ልትሸቄ ቡ። 
አግቡይ ቅጥራን ሌጠ እንዴ 

ኢገብእ፡ ለናይ ረድምየት አግቡይ 
ዲብ ሰርገል አሽቃል ብዞሕ ለሰዴ 
ሰበት ቱ፡ እብ ፍንቲት እግለ ዲብ 
ድዋራት ረዪም ህለው መዋጥኒን 
በክት ለለሀይብ ሰበት ቱ፡ እብ መጆቡ 
እንዴ ትርአ እግል ልትከደም ቱ።
አስክ እለ ርክብት ለህሌት 

ቅድረት መትነዛም፡ ኣላት ወብዕድ 
ጋራት እትለ ሰነት ተፋሲል ናይ 
በራምጅ ሀለ። 
ዐማር ማይመ አሰር ብንየት 

ትሕትየት ለትመጽእተ። ማይ ሰልፍ 
ክሉ ለልትርኤ ቱ። አሀምየት ማይ 

ዲብ ከረ ነዳፈት፡ ሐርስ ወስናዐት 
እምር ተ። ምስል ዐቦት ቴክኖሎጂ 
የም-አለቡ እግል ነአምጽኡ ለብነ 
ሓጃት ሀለ።
ዐማር ለትትበሀል ለዐበ ሽቅለ 

ካርዖት ሐስያት ቱ። ሕፍዘት ማይ 
ወትርበት እብ ገበይ ዕልምየት 
ድራሰት እንዴ ገብአት እተ መጦር 
ርዝቅ ዕጨይ ወሔዋናት፡ ማይ 
መሓዛትነ ለእንራቅብ እቡ አግቡይ 
እግል ለሀሌ ቡ። ገማል ዕጨይመ 
ምስሉ ለትገይስ ተ። ላመ እቡ 
እንሸቄ ቴክኖሎጂ ዲብ ተውዜዕ 
ማይ ለሰዴ መጃሪ ፡ ዐነድር ወብዕድ 
ዲብ ክሉ ድዋራት እበ ሔሰት ገበይ 
እግል ልትባጸሕ ቡ።
ምን ሰነት 2026 አስክ 2030 

ለገይስ ስታት ዐማር ሀለ እነ። 
ለበራምጅ ለበዝሕ ክፋሉ ዲብ 

ስስ አቅሊም ለትካፈላ ቱ፡ ምን 
አቃሊም ወኬን እብ ደረጀት ወጠን 
ወመአሰሳተ ለገብእ በራምጅ ሀለ። 
ዲበ ናይ አቃሊም በራምጅ እተ 
መሻረከት ሸዐብ፡ በቃዐት እዳራት 
እግል ትደቀብ በ። ዲብ ሰነት 
2026 ዲብ ክል አቅሊም ለለሀሌ 
በራምጅ እበ ከስስ ዲብ ካኖም እግል 
እትሃጌ ይእቀድር፡ ሕካም አቃሊም 
ናዮም መዳሊት ዋድያም ህለው። 
እት ሰነት 2026 ሚ በራምጅ ክም 
ቦም እግል ትስኦሎም ትቀድሮ፡ 
ለተፋሲል እግሎም ለከስስ ቱ።
ሰኣል፡ መሻረከትለ ዲብ ካርጅ 

ለነብሮ መዋጥኒን (ድያስፖረ) ዲብ 
ክስአት ረአስ-ማል ልግባእ ወብዕድ 
ለቦም ቅድራት ዲብ በራምጅ ወጠን 
ዶሮም እግል ለአግዱ ወዲብ ዐማር 
እግል ልሻርኮ ለትሰተተ ሚ ሀለ፧
በሊስ፡ እሊ ጋር እሊ በይኑ ምን 

ልትሀደግ እቱ ወሔሰ፡ ሰበቡ ህዬ 
ምህም ቱ። መሻረከት ሸዐብ በሀለት 
ዲብ ዐድ ለሀለ ወካርጅ እብ ቀሊል 
ለልትሐለፍ አርእስ ኢኮን፡ ናይ 
ድያስፖረ ሐዲስ ኢኮን። ዲብ መደት 
ግድለ ስላሕ ዲብ ካርጅ ለነብሮ 
መዋጥኒንነ መሻረከቶም ከፎ ዐለት፡ 
ሚ ሐዞት ወደው፡ በይኑ ዐጃይብ 
ቱ። እብሊ ብዙሕ እግል ልትሀደግ 
ቀድር። አዜ ህዬ ዲብ ሕርየት ዲብ 
ካርጅ ለነብሮ መዋጥኒነ አካኖም 
ከፎተ፡ ፈራሰቶም፡ ወጠንየቶም፡ ምነ 

ናይ ቀደም እለ  ለልትፈንቴ ኢኮን 
-ዶር ውቁል ቦም። 
ለመስአለት ህተ ኢኮን፡ ዲብ 

እቅትሳድ ወብነ ወጠን መሻረከቶም 
ለተአደምዕ እግል ትግበእ፡ እትለን 
ለሐልፈየ ሰለስ ሰነት ለጸበጥናሁ 
ምናተ ለይአታመምናሁ በራምጅ 
ሀለ፡ ሕምቅ ኢኮን፡ ሰልፍ እግሉ 
ለገብእ ስታት ዋዴሕ እግል ለሀሌ 
እነ ወረቀት ዱሊት ህሌት።
እት ሚ ሻርኮ፧ ለልብል ሰኣልመ እት 

ክልኤ እንዴ ከፈልነ እግል ልትርኤ 
ቀድር፡ ለሐቴ  መዳፍዐትተ፡ ናይ 
ስያሰት፡ ዲፕሎማስየት ወእዕላም 
ለልትበሀል መዳፍዓት፡ እሊ ሐዲስ 
ኢኮን። መናተ ክሉ ሸዐብነ እግል 
ልሻርክ እቱ ሰበት ወጅብ ቱ፡ ዲብ 
ካርጅ ለህለው ለሔሰ በክት ቦም። 
መዳፍዐት ስያሰት ናይ ኖሶም ሌጠ 

እንዴ ኢትገብእ፡ ምስንዮት ምስል 
ለትፈናተ ጅሃት እግል ትዕቤ 
ወፈዛዐት ወፈሀም እብ ክሱስ 
ዐዶም እግል ልትወቀል እግል 
ልሽቀው እብ ገበዮም ቱ ለልትገየስ። 
መዳፍዐት ዲፕሎማስየት፡ ዕላቃት 
ዲፕሎማሲ እብ ሰፋራት ሌጠ 
ኢገብእ። ሰፋራት ብነ፡ ላኪን ዕላቃት 
ዲፕሎማሲ ክሉ ዲብ ካርጅ ለሀለ 
መዋጥን መስኡልየቱ እንዴ ረፍዐ 
ሸቄ እቱ ለሀለ ዳይ ቱ። ለሳልሳይት 
ናይ እዕላም መዳፍዐት ተ። ምስል 
አዜ ለሀለ ናይ ሚድያ ቴለል ሕሰይ፡ 
አትካፋእ፡ አትባዳይ ወምን ገበይከ 
አሽከፎት፡ ዲብ ካርጅ ለሀለ ሸዐብ 
መሻረከቱ ዲብ መዳፍዐት እዕላም 
እግል ለአደቅብ እብ ሕበር ልግባእ 
ወአፍራድ እግል ልሻርክ እቱ ቡ። 
ዲብ ናይ ዐማርመ፡ እት ክሉ 

በራምጅ-ዐማር እግል ልሻርኮ፡ 
ለተአቀድር አርደት እግል ትጥፈሕ 
እሎም በ። ዲብ ተዐዲን፡ ሐርስ፡ 
ርዝቅ በሐር፡ ማይ፡ ጣቀት፡ ብንየት 
ተሓቲት፡ ዲብ ለትፈናተ ከደማት 
እግል ልሻርኮ ቦም። ዲብ መሻሬዕ 
ሐርስ ፡ እብ አፍራድ ልግበእ 
ወመጃሜዕ እግል ልሻርኮ በክት 
እግል ልርከቦ ቦም። ናይ ሕኩመት 
ወብሕተ ለልትበሀል አለቡ። ዲብ 
ካርጅ ለህለው መዋጥኒን እብ 
አፍራድ ልግባእ ወምስል፡ እግሎም 
ለገብእ መምሬሕ ዱሉይ ሀለ፡ 

ወራታት ክስአት ማል ህዬ ናይ አማን 
አግቡይ ለአትሐዝዩ።
እብ ክሉ አርደት እግል ነአጥፌሕ 

እግሎም ብነ። እብ ፍንቲት ለናይ 
ተዕሊም በክት ለረክበው መዋጥኒን 
ዲብ ብንየት መቅደረት አዳም 
መሻረከቶም እግል ቲዚድ በ።
እትሊ ምን ሰነት 2026 አስክ 2030 

ለልትሸቄ በራምጅ ዐማር፡ ዲብ ካርጅ 
ለህለው መዋጥኒን ዶሮም ዲብ ዐማር 
የም አለቡ ቱ። ዲብ ብሑስ፡ ለትፈናተ 
ምህናት ረቂቅ፡ ዲብ ቲኮኖሎጂ 
ወዲብ አደቃብ ንዛም ተዐሊም 
ዐድነ፡ ሐዞት ድያስፖረ መዋጥኒንነ 
ቀላል ኢኮን። ለበዝሐ ሽቅል ህቶም 
እግል ሊደው ለቦም ቱ። ክም ፍክር 
እግል ልትቀደም ቀድር፡ ምናተ ከፎ 
ክም ትሸቄ እቡ እብ ሀምገም እንዴ 
ኢገብእ፡ እብ ከፎ ክም ሻርኮ ስታት 

እግል ለህሌ ቡ። እሊ እግል ልግበእ 
ዳታ እግል ንጅማዕ ብነ። መን ሚ 
ዳርስ ቱ፡ ምህነቱ፡ በቃዐቱ፡ ዲብ ሚ 
እግል ልሻርክ ቀድር፡ ሚ ምሃም እግል 
ነሀቡ እንቀድር፡ ለልብል ሰኣላት 
እግል ንብለስ ብነ። እብ ክምኩም 
ለገብእ ሐቆ ገብአ ከፎ ልትነዘም፡ 
እግል ልትአመር ቡ፡ ሄራሩ ለ’ታቤዕ 
እቡመ ዳታ እግል ለህሌ ቡ።
እት ሽቅል ተፋሲል ሐብሬ እግል 

ለሀሌ እግልከ ቡ። ለእሉ ጀምዐከ 
ዳታ ህዬ እግል ተአትመቃርሑ 
ቅድረት ተአትሐዜከ። ምስል ኩሉ 
ናይ ሳይበር (cyber) ዘበን ብቆት፡ 
መታክል ለትፈናተ መሐለኪት፡ 
ለመሻክል እግል ንትደገግ እቱ 
በነ። ጻብኢት አለቡ፡ ለልሐምርግ 
ኢመጽእ እንዴ እምቤ እግል ንሕሰብ 
ይእንቀድር፡ ዳታና እንዴ ጀምዐነ እብ 
ዋጅብ እግል ነአትመቃርሑ፡ እግሉ 
ለገብእ በራምጅ እግል ለሀሌ እግልነ 
ቡ። ሰልፍ እሉ ሸክል ነአጸብጥ፡ እሊ 
ዲብ ደንጎበ ግምሽ ለልጠለቅ ኢኮን። 
ሰበት ደማን ለቡ ንዛም ሐብሬ 
እግል ለሀሌ ለአትሐዜ። እት ካርጅ 
ለነብሮ መዋጥኒን ዲቡ ዶር ዐቢ 
እግል ልቀድሞ ቀድሮ። አስክ እላመ 
ለአግደዉ ወቀይ ሀለ።
እት ደንጎበ ህዬ፡ ናይ ክል ዲብ 

ካርጅ ለሀለ መዋጥን ዶር ዲበ 
ትወቀለት ደረጀት እግል ልብጻሕ፡ 
ዲብ ለትፈናተ መጃላት ስናዐት 
እግል ልትወደሕ እብ አሳሱ እግል 
ልሻርኮ በክት እግል ልትሀየቦም ቡ፡ 
አክቤ ዳታታት ልትሸቄ እቡ ጸንሐ፡ 
ሰለስ ሰነት ወደ ወእለ ራብዓይት 
ሰነቱ ተ፡ እግል ልታምም ቡ ሸፋግ 
ኢተአትሐዜ። ለናይ ደንጎበ ሀደፍ 
አድመኖት መሻረከት ናይለ ዲብ 
ካርጅ ለህለው መዋጥኒነ ዲብ ክሉ 
በራምጅ ዐማር ቱ። ለዐበ ምኑ ህዬ 
ዲብ ጠወሮት መቅደረት አዳምነ 
እግል ልውዐል ለቡ ቱ።
ሕነ ክም ብዕዳም ኢሕነ፡ ናይ 

ኖስነ ተሐድያት ወቴለል ፍንቱይ 
ብነ። ሰበት እሊ፡ መትነዛምነ ክም 
ሸዐብ ወደውለት፡ ዲብ ዐድ ልግባእ 
ወካርጅ መጦር ተሐድያትነ ለገይስ 
እግል ልግበእ ቡ። ፍንቲትነ እት 
ሕሳብ ለኣቴት መሻረከት ለለአክድ 
መሻሬዕ እግል ንሰርግል ብነ። 
መሻረከት እብ ዕልብ ሌጠ እንዴ 
ኢገብእ፡ መሻረከት እብ ኑዕየት 
ለተአደሜዕ እቡ ንዛም እግል ንክለቅ 
ብነ። መሻረከት ናይለ ዲብ ዐድ 
ልግባእ ወካርጅ ለሀለ ሸዐብ ዲብ 
ደንጎበ ለልትሐዜ ሀደፍ ለትበጼሕ 
ጀላብ እግል ትግባእ አግቡይ 
ተንዚም ሳፊ ትጠልብ። እሊ ላሊ 
ወአምዕል እንሸቄ እቱ ለሌነ። እሊ 
ሀደፍ እሊ ህዬ፡ ክም ንትዐወት እቱ 
ሸክ አለቡ። እሊ ህዬ፡ እግለ ዲብ 
ዐድ ለሀለ ልግባእ ወእት ካርጅ 
ለነብር ሸዐብነ ለለአሻርክ ስታት 
ዐማር ወጠን 2026 አስክ 2030 
ፋግር ሀለ። ዲብ ሰነት 2026 ከፎ 
ልትበገስ ወዲብ ፍዕል ልውዕል 
እንዴ ርኤነ ወቀየምነ ተዐወትነ ሚ 
ኢፋሉ፡ ዲብ ደንጎበ ናይ እለ ሰነት 
እግል ንህደግ እቱ ቱ።

ሐቆ ኩልየት ሐመልማሎ፡ 
አንፋር ኩልየት ናይ ፈጡር 
ሕድርኖት ክም ወደው እግልነ፡ 
እት አፍዐበት ልታከውነ ለዐለው 
ጀማዐትነ እግል ነዐሬ እብ ቀበትለ 
ሐቆ ሕርየት ለትበኔት መዲነት 
ሐመልማሎ እንዴ ሰጠርነ፡ ሕሊል 
ዐንሰበ እንዴ በተክነ፡ ገንፈሎም፡ 
ስጋደት መስሐሊት እበ ዲብ 
ድጌ ግዝግዘ ተመምነ። እባነ ህዬ 
ደገጊት ቅላመት ወፈልከት እንዴ 
ካየድነ፡ ሳዐት ሐቴ አድህር ዲብ 
አፍዐበት መጽአነ። 
ሐቆ ናይ ሰር-ሳዐት ዕርፍ ሻሂ 

ህዬ፡ እብ ሐዲስ እተ ባስነ እንዴ 
አቅበልነ፡ እበ ሐዲስ ወገዲም 
ሐልየትነ እት ንትፋገዕ፡ ነአጣቄዕ 
ወንተልሄ፡ እብ ስጋደት ዐሾርም 
እት ክብክብ፡ ወምናመ እበ 
ዮመቴ ፈድል ሕርየት ዐዳዩ 
ለቀዳም እንዴ ትገበበ ምኑ፡ 
ክልኤ ለካሸቱ ዝያድ 70 ሄክታር 
ምን ጀራዲን እት ስካኑ ኩፉል 
ለሀለ ሕሊል ሞገዕ ባስነ እት 
ለአለምቤ፡ ለምን ነቅፈ ትበገሰው 
መጅሙዐት አንፋር ጀማሂር 
እበ ሐዲስ ላንዲታት (ቶዮታት) 
ለጅንሱ ዐረባቶም ክም ዐረውነ፡ 
ዲብ ዐሪብ ቀጣሪት ስርሱር ለዐለ 
ሸዐብ ናሮ-አንስ (ቃምጬዋ)፡ 
እብ አሰናይ ደሐን መጽአኩም 
ወደሐን ጸንሐኩም” ተሓበርነ። 
እባነ ህዬ ለባስነ ዐቢ ወለነኣይሽ 
አጀኒቱ ለመስል ላንዲታት እብ 
ሴር ለመም እት እንብል፡ ወሰብ 
ካሜራት ዲብ ሳውሮ፡ ዲበ አካን 
ሕድርኖትነ ሕስብት ለዐለት ዘሪበት 
መድረሰት ሽሂድ ዐብደልርሕማን 
ሐጂ ቃምጬወ አቴነ።   
ሐቆ እሊ አንፋር መሕበር 

ጀማሂር ሳሕል ዲበ ዱሉይ እግልነ 
ለዐለ ስርጉይ ዳስ መጋሲትነ 
ክምሰል ጸበጥነ ወሽውየ ክምሰል 
ዓረፍነ አሰይድ አሕመድ 
መሐመድኑር ረጀብ አሰናይ 
ደሐን መጽአኩም ሐቆለ ቤለ፡ 
እንዴ አትለ፡ አሰይድ ረጀብ ክእነ 
እት ልብል እብ ክሱስለ ታሪካይት 
ዝያረት ጀማሂር ሳሕል ከሊመት 
ሐጫር ቀደመ። እተ ከሊመቱ 
“እሊ ዮም መሕበር ጀማሂር 
ሳሕል ዝዩራሙ ለህሌኩም ምድር፡ 
ታሪካይ ምድር ምሔርበት፡ ምድር 
ታሪክ ወፍርስነት ቱ። እሊ ባካት 
ናሮ አንስ ወእብ ፍንቱይ ምፍግር 
ገሊል ምን ሰር ሰብዓታት ወሐር 
ሳብት መዐስከር ጀማሂር እንዴ 
ገብአ፡ ጀማሂር ጀብሀት ሸዕብየት 
እተ ወክድ ለሀይ ገቢል ልፍዘዕ 
ልትነዘም ወልትዐደቅ እንዴ 
ቤለው ገቢሎም ለአፈዘዖ ወነዝሞ 
እቱ ለዐው ታሪካይ ባካት ወሐቆ 
እንሰሓብ እስትራተጂ 1979 
ህዬ እሊ ዲብ ከርስ ከጥ አባይ 
ለዐለ ወአስክ መደውሻሽ ናደው 
እዝ ለደቀበ እብ ዘርኣይ ደረስ 
ለልትአመር መከናይዝድ ጄሽ 
አባይ ሻፍፍ እቱ ለዐለ ምድር ቱ። 

ሰበት እሊ ጀማሂር ሳሕል አሰናይ 
ዲብ ምድር ስሙድ ወኤማን 
መጽአኩም” ቤለ።
እንዴ አትለ አሰይድ አሕመድ 

ባካት ናሮ ዲብ ወክድ መደውሻሽ 
ናደው እዝ ቃእድ ብርጌድ 
ጀብሀት ሸዕብየት ለዐለ ወድ 
ፖሊስ እግል ጄሽ ክእነ ዲብ 
ልብል መምርሕ ሃይብ ዐለ። ወድ 
ቦሊስ “ ዮም ታሪክ እግል ንሽቄቱ 
አዳም ምስል አዳም አው ሐጺን 
ምስል ሐጺን እንዴ ኢገብእ 
አዳም ምስል ሐጺን ለልዳገሽ እቱ 
ወክድ ቱ። እትሊ ህዬ ክምሰል 
ንትዐወት ኤተክ አለብነ” ዲብ 
ልብል ሻርሕ ክምሰል ዐለ አሰይድ 
አሕመድ እተ እግል ጀማሂር 
ሳሕል ለቀደመየ ከሊመት ሐበረ።
አንፋር መሕበር ጀማሂር ሳሕል 

ዲብ እለ ምሴት እለ ለትፈናተ 
ከሊማት እብ ስካንለ ባካት 
ክምሰልሁመ ለትፈናተ እግል 
ሐጠር ወፈራሰት ለሸሬሕ አሽዓር 
እብ ደረሰ ወመደርሲን ትቀደመ 
እሎም። ፈጅራተ ዮም 31 ጽብሕ 
ምድር ህዬ ጀማሂር ሳሕል ዕምር 
ንእሽናሆም ዕስኩራም እቱ ለዐለው 
መዐስከር ምፍግር ገሊል እብ 
ሴር ዐረባት ትወከለው። ምፍግር 
ገሊል እብ ጀሀት ምፍጋር ጸሓይ 
መዲነት ቃምጬወ ለህለ ታሪካይ 
መዐስከር ጀማሂር ሳሕል ለዐላቱ። 
ምነ ዲቡ ለዐለው ወዲቡ ለዐበው 
ምናድሊን ዝክርያቶም እት 
ምፍጋር ገሊል ሸርሐው። ለእብ 
ዕጨይ ዐዳይ ለትከለለ ሐንቴ 
ምድር ለትሸቀ ከናድግለ ወክድ 
ለሀይ፡ ለሸዐብ ልጀመዕ እቱ ለዐለ 
ጋምል ዕጨይ ዐቅበ ወቅስለ፡ ዲበ 
ድዋራት ለሀለ ዐነክል ወለመስሉ 
ዲብ ለአቀምቶ ዕንታቶም እብ 
ስርቤብ ወሰፈላል ናይለ እሊ 
በክት እሊ ለኢረክበው ፍራስ 
መልሂቶም ፈቅደው ወትዘከረው።
ዲብለ ወክድ ለሀይ ጀማሂር 

ሳሕል ገቢል ልፍዘዕ ወልትነዘም 
እንዴ ቤለው፡ ሚሊሻታት ዲብ 
ደርቦ፡ ገቢል ዲብ ነዝሞ፡ መጃልስ 
ዲብ ለአስሶ ፍንጡር ለዐለ ገቢል 
ዲብ ከምክሞ፡ ወድዉ ለዐለው 
ወቀይ ዮም ሐቆ ሰር ዘበን ዲብ 
ኣሱር ማሌሆም ልጀወሎ ዲብ 
ህለው፡ ሰሮም እብ ምርኩሽ ዲብ 
ልትሰዴ፡ እገሮም ዲብ ለሐናሽክ፡ 
ለናይለ ወክድ ለሀይ ጸሊም 
ደገድጎም ዮም ቲቶብ ጸዕደ 
እት መስል ሰሩ ህዬ ክሉ ረአሱ 
እንዴ ትከንተ፡ ለለጭረዋሬሕ 
ድመቅ ናይለ ማሌ ሸባብ ለዐለው 
ወዮም ደገልል እንዴ ገብአው 
ዲብ ለሐናክሾ ወእብ ጽገግ ዲብ 
ልትመንቀሾ ታሪክ እግለ ዮም 
ዲብ እሊ መሕበር ለትነዘመው 
ጂል ሐዲስ ዲብ ለአወርሶ ወታሪክ 
ዲብ ዳግሞ ዶል ትርእዮም 
ለታሪክ ማሌ ምንመ ኢተአምሩ 
ምና ሸቀዉ ወወዐለው እቱ ፍራስ 
ለትወርስ እተ መናሰበት ቃልየት 
ዐለት።

ዲብለ እግል ክልኤ አምዕል 
ዲብ ቃምጨወ እብ ጀማሂር 
ሳሕል ለገብአ በርናምጅ፡ አንፋር 
መሕበር ጀማሂር ክምሰሁመ 
ዲብ ስለለ እንዴ ትነዘመው ዲብ 
ከርስ መዓስክር አባይ ፍንጌ 
ኮፍ ወፈረጀ አርወሐቶም ዲብ 
ብቆት እንዴ ካረው ገበይ መረሖ 
ወቴለል አባይ እንዴ ደርሰው 
ዲብ ሰውረቶም ለሓልፎ ለዐለው 
ገቢል ናሮ ወባካቱ ዮም ታሪክ 
እግል ለአውርሶ በክት ለረክበው 
እተ መናሰበት ቃልየት ዐለት። 
እሊ ታሪክ እሊ ህዬ እበ ምን 
ውዛረት እዕላም ማጽኣም ለዐለው 
ሱሕፍዪን ልትወሰቅ ወልትሰወር 
እት ህለ እተ ናይ ምስተቅበል 
ታርፌነ እግል ልሕለፍ እለ 
መናሰበት እለ ሰኒ ቃልየት ወድየ።
ሐቆ እሊ አንፋር መሕበር 

ጀማሂር ሳሕል ዲበ ወደዉ ናይ 
ሰነት ጌማም ዶር ጀማሂር ሳሕል 
ዲብ መደት ንዳል ምስለሕ፡ 
ክምሰልሁመ ሐቆ ሕርየት እሊ 
መሕበር ጀማሂር ክምሰል ተአሰሰ 
አስክ እሊ ሃድል ለገብአ ወቀይ 
እብ ፋዬሕ ጌመመ። 
እብ ተውሳክ ዲበ ገብአ 

በራምጅ አንፋር መሕበር 
ስካን ወደረሰ ለትፈናተ አሽዓር 
ትቀደመ ወጅግራታት ገብአ። 
እሊ ጅግራታት እሊ ህዬ ክም 
ስሒብ ሐብል፡ ሰዐይ ወብድረ 
እንሰ ለከምክም ዐለ። ዲቡ እግለ 
ተዐወተው ህዬ እብ መሕበር ለዳለ 
ጀዋእዝ እብ ወዚረት ውዛረት 
ዐመል ወራዐዮት እጅትማዕየት 
ወበዐል መንበር ቦርድ መሕበር 
ጀማሂር ሳሕል አሰይደ ልኡል 
ገብረኣብ ተሀየበ።
ዲብ መከለሲ ናይለ መናሰበት 

መሕበር ጀማሂር ሳሕል ክምሰለ 
ዲመ ወድዩ ዲብ ዘሪበት 
መድረሰት ሽሂድ ዐብደሩሕማን 
ሓጂ ቃምጬወ ለልተከል ዕጨይ 
ሹሀደ ለገብእ እብ ስሜት መሕበር 
ጀማሂር ሳሕል 10አልፍ ነቅፈ 
ትበረዐ። 
እምበል እሊመ ዲበ ናይ ምሴ 

በርናምጅ እብ አንፋር መሕበር 
ወስካን ናሮ እግል ክሎም 
መሻርከት ለጀዝበ በርናምጅ 
መትፋግዒ ቅዱም ዐለ።
ማሕበር ጀማሂር ሳሕል ቀደም 

24 ሰነት እብ መናሰበት ኢዮቤል 
ፍዲ ተሕሪር ናቅፋ 2002 
ለተአሰሰ 170 አንፋር ለቡ ዎሮ 
ምን መሓብር ምሔርበት እት 
ገብእ፡ እት ክል ሰነት ዲብለ 
ትፈናተ አካናት ሳሕል ዲብ 
ልጀወል ምስለ እት ከብዶም ለዐበ 
ሸዐብ ሳሕል ለአመሕብር ወዲብ 
ታሪካይ ወናይ ዐማር አካናት ህዬ 
ዝያረት ለወዴ መሕበር ቱ። 
 
 ተቅሪር = መሐመድ እድሪስ  ተቅሪር = መሐመድ እድሪስ 

ወኣድም ሳልሕ (አብሐሪሽ)ወኣድም ሳልሕ (አብሐሪሽ)    
   ስወር = ኣኽሊሉ ዘርእዝሂ   ስወር = ኣኽሊሉ ዘርእዝሂ

ሕዱግ ስሌማን
ሸባብሸባብ

ፈሬዕ አጽዋር ዲብ ዐመልየት ፈንቅልዐመልየት ፈንቅል ሐቴ ምነ ዲብ 
ዐለም ፈራሰት፡ ዉሕደት፡ ወሀለዮት 
ንዳል ሸዐብ ኤረትርየ ለአከደት 
ወናይ ዲመ መንገአት ሕርየት፡ 
ሰላም ወመስኩበት ለከስተት 
እግልነ፡ 1100 ሸሂድ ለደፍዐነ 
ዲበ ወአላፍ እሎም ለመስከነው 
እተ፡  ወእብ ሚልዮናት ለልትዐለብ 
ንዋይ፡ ማል ወምምተለካት፡ ዲብ 
ባጽዕ ወድዋራተ ዲብ ጨበል ረንቦ 
እንዴ ትበደለ እታቱ ለተዐወተት፡ 
ወሰውረት ኤረትርየ እግል ገቢለ 
ዐውቴ ለበሸረት። ከእተ ወቅት 
ለሀይ ምናድሊን ለዐለው ሸባብ 
እግል እሎም ሸባብ ዮም ለኢበዴ 
መርጃዕ ተእሪክ ሐድገው 
እግሎም። ከእትለ ጥብዐት ዮም 
እብ መናሰበት 36ይት ዝክረት 
ዐመልየት ፈንቅል፡  ክታብ ዝክረት 
ፈሬዕ ጽዋር ዲብ ዐመልየት ፈንቅል 
ለዔማቱ መክቱብ እዱሉያም ሀሌነ። 
 ፈሬዕ ጽዋር፡ ዲብ ደንጎበ  ሰነት 

1988 መትነዛም ሐዲስ ወደ፡ 
ክልኦት ዐባዪ አፍረዐት፡ ፈሬዕ 
መክዘን ተውዚዕ ወፈሬዕ ሽቅል  
ተአሰሰ። ዲብ ሐንቴ እሎም አፍረዐት 
ብዕዳም አፍረዐት ነአይሽ ዐለው። 
ዲብ ኩሉ ጀብሃት ለዐለየ ቅዋት 
ሐርብ ዲብ አሰር ዐዱ ትወዘዐየ። 
እብ ደረጀት ዳርሳም ወናይ ጽዋር 
አምሮም እግል ወቀሎት፡ ሕሩያም 
መቅደረት ክታበት ለቦም አንፋር 
እግል አፍረዮት፡ ቅድረት አንፋር 
ወመስኡልየቶም እግል ወቀሎት 
ለሀደፈ፡ ሻፍገት ወትርድት ድራሰት 
ናይ ጽዋር ገአት።
ዲብ እለ ድራሰት እለ፦ ሕሩፍ  

ሩስየ ክም ልትመለክ ወክም 
ልትአመር ገአ፡ ሰበቡ ለበዝሐ 
ጽዋር ናይ ዐዱ ናይ እተሐድ-
ሶቬት ሰበት ዐለ ወመካዝን ጽዋርነ 
ለረዝቅመ ጽዋር ዐዱ ሰበት ገኣቱ። 
እግል እሊ እበ ተአትሐዜ ደረጀት  
እብ ወቀይ እግል ልትአመር ገአ 
ምንገብእ፡ ሐብሬ ናይለ ጽዋር 
እግል ልትአመር፡ አምር ህግየ 
ሩስየ ምህም ሰበት ዐለ፡ ክል ነፈር 
ፈሬዕ አጽዋር፡ መስኡል ልግባእ 
ወኢመስኡል፡ ሙደርስ አው 
ደረሳይቱ ለዐለ። እብ መጆብ እሊ 
ዲብ ምግባይ መክዘን ጽዋር ዒታሮ 
ዲብ ጀብሃት ለዐለ ናይ ወዘዖት 
መራክዝ፡ ዲብ በካት አፍዐበት ለዐለ 
ለክፍ አስለሐት፡ ለበዝሐ ምን ዴሽ 
ናደው እንዲ ትሰለበ ዲብ መካዝን 
ለዐላቱ፡ ሐቆ እሊ ናይ አትነዳፍ 
ወአዳላይ እግል ሽቅል ወራት 
ገብአት።
መስኡሊን ፈሬዕ አጽዋር፡ 

ለኢተትካርም ድራሰት አጽዋር 
በርመጀው፡ አስክ እግል ፍንቱያም 
መስኡሊን  ድድ ደባባት ወጥያራት 
ሚሳይላት  ለከምከም ዐለ። ፈሬዕ 
አጽዋር፡ እሊ አህዳፍ እብ ፍዕል 
እግል ለአውቄ፡ ዲብ ኩሉ ጀብሃት፡ 
እብ ሳዖታት ለልትቀየስ ለኢትካርም 
በርናምጅ ወሬሕ፡ ሳምን፡ ወአምዕል 
እንዴ ትረተበ፡ ሀለዮት ወነዳፈት 
አስለሐት እግል ልትአከድ እምበል 
ሕላሌ ትከደመ። ዲብ ፈሬዕ 
አጽዋር፡ ሰነት 1989  ለተረደ 

ዴዋን ሕኩመት  ባጽዕ 1935

መዳሊት ለገአ ዲበ ሰነት ዐለት። 
ለገብእ ናይ አጽዋር  መትቃያር፡ 
አዳለዮት ወጽበጥከ አትሐያስ፡ 
ሰነዖት ወአትሳናይ ገብአ። 
 ገሌ ምነ እት መትደውሻሽ  ገሌ ምነ እት መትደውሻሽ 

ናደው እዝ፡ ለትረከበ አጽዋር ዐዱ ናደው እዝ፡ ለትረከበ አጽዋር ዐዱ 
ምን እንረኤምን እንረኤ፦ 
* ዝያድ 14 መዳፌዕ (76 

ሚ.ሜ - 130 ሚ.ሜ) ወዝያድ 13 
ረሻሻት (14.5 ሚ.ሜ -37 ሚ.ሜ 
እንዴ ትጀደደው ሰነው ወእግል 
ሹቅል ዱሉያም ገአው። 
* ዝያድ 10 ለልትፌተት 

ሮኬታት (ከረ ሐቴ፡ ክልኤ ወአርባዕ 
አፉሁ፡ ቢ.ኤም.21፡ ሞባት 120 
እት  ጅላብ ገያድያት ጽዕነቱ እበ 
ልጥዕም አግቡይ አትሐያስቱ።
* ዝያድ 2000 ዓዲ ቀናብል፡ 122፡ 

130 ፒ. ኤፍ ፍዩዝ  ክም ነስእ 
ገአ። ፒ.ኤፍ. ፍዩዝ (Proximity 
Fuze) ኢከም ዓዲ ፍዩዝ ለትወቀለ 
መትፈጃር፡ እንዴ ትዳገሸ እንዴ 
ኢገብእ፡ ዲብ አርድ ክም ቀርበ፡ 
ዲብ ጀው እንዴ ትፈንጀረ፡ እት 
ዐዱ  ለከብደት ከሳረት ለለአጀሬቱ። 
ምን ዓዲ ቀናብል አስክ ፒ.ኤፍ. 
ፍዩዝ ለነስእ ለትቀየረ፡ ቅምብለት 
130 ሚ.ሜ. ዲብ እሊ አሽቃል  
ፈሬዕ ጽዋር፡ እብ በርናምጅ ክም 
ዐቢ መውዱዕ ንሱእ ዐለ፡ ሰብ 
መቅደረት ሹቅል አጽዋር፡ መህዛይ 
እግል ልትበገስ ወጣፌሕ አካን 
ሹቅል እግል ልርከብ፡ ኩሉ እተ 
ወቅት ለሀይ ለዐለ እግል አታማም 
ላሊ ወአምዕል ለኢፈንቴ እምበል 
ዕርፍ ትሸቀ። ንየት ሽቅል አዕዳእ 
ጽዋር ምን ቅያስ ወለዐል ዐለት። 
ምግባይት አካን ፈሬዕ አጽዋር 
“ዒታሮ”  ወዓሲመት ተውዚዕ 
ዐለት። ለበዝሐ ወራታት ፈሬዕ 
ጽዋር ዲበ ገብእ ዐለ።  መሕበራይት 
ወእጅትማዐያይት ሐያትመ ለዘት 

ዕለት እተ።
  ተዋብ ንዋይ፡ ሐርስ ኩዳር ምነ 

እግል አትሐያስ መንበሮ ወሙነት 
ሙናድሊን ገብእ ለዐለ አሽቃልቱ። 
ለፈርያት አስክ ውሕዳት ፈሬዕ 
አጽዋር ክም በጽሕ እብ ግብአቱ፡ 
እግለ እብ ክቡድ አሽቃል 
መደረት ለጋብአት እቶም አንፋር 
እብ ፍንቱይ እግል ልትራዐው 
ሴድያይ ዐለ። እግል ፍንቲት 
መቅደረት ምህነት እተ መጃል 
ለዐለት እሎምመ እት ወቀሎት 
መቅደረቶም ነፍዐዮም።
ሜርሐት ደርግ፡ መልእ መካዝን 

አጽዋሮም ምን እትሓድ ሶቬት 

አስክ ቅብለት ኮርየ ለአተጃህዉ 
እቱ ወቅት፡ ሜርሐት ጀብሀት 
ሸዕብየት፡ መትዳሊት ምግባይ 
ፈሬዕ አጽዋር (ዒታሮ) ልብ እንዴ 
ከረው ምን ቅሩብ ታብዕዉ ወኩሉ 
ለለአትሐዜ ጠለቡ ዲብ ወቅቱ ክም 
ተምም ወድዉ ዐለው። 

እት ዮም 6 ፈብሩወሪ 1990፡ 
25 ለገበኦ መስኡሊን አንፋር 
ንኡሽ ፈሬዕ መክዘን፡ ምን ዒታሮ 
አስክ አፍዐበት ወምኑ አስክ ብሴስ 
(ምን ሽዕብ እትጃህ ቅብለት እንክር 
መሓዝ) ተብጊሰት ገአት። ዲብ ዮም 
7/2/1990 ምን አካን ተውዚዕ 
አፍዐበት፡ መካይን ጽዋር እንዴ 
ጸዐነ ዲብ ብሴስ እንዴ ትከምከ’መ 
ትዳለ። ዲብ ብሴስ እግል መዳፌዕ 
ደባባት ሜከናይዝድ ለወዘዐ ቀነብል 
ልእከቶም ወአምዕሎም እብ 
ፈንተዮት ዲብ  ሜከናይዝድ ክፈል 
- ዴሽ 74 ክም ልትረከብ ገብአ።
መካትብ ጽዋር አጋር ክፈል ዴሽ 

ወሜከናይዝድ ክም መትወክለት 
ፈሬዕ አጽዋር ዲብ ናይ ሐርብ 
አሃዱታት ቅያስ፡ ምስል ተውዚዕ 
ለትወቀለ መቅደረት አትመቃርሖት 
ዐለት እሎም። ምናድል የማኔ 
ገብረየሱስ (መስኡልለ ፈሬዕ)፡ ምስል 
መልህያሙ ዑስማን አሕመዲን 
(አንጎለይ)  ወወልደገብረኤል 
ምስጉን (ሐጓዳይ)፡ እግል ዴሽ 
ሸዕቢ  ተአትሐዜ ሰዳይት እግል 
ለሀቦ ወሓለት ዐመልየት ፈንቅል 
እግል ልታብዖ ዲብ ብሴስ ከም 
ልትዋጅሆ ገአው።

ናይ ክል መስኡል ኦፐሬቴር 
ራድዮ እንዴ ፈትሐ ልታብዕ። 
እሎም ዉቁላም መስኡሊን 
ፈሬዕ ጽዋር፡ ናይ 1977-1978 
ተጃርብ ሰምሀር አምር ሰበት 
ዐለ እሎም፡ ተጃርብ ናይ 1977-
-1978   እግል ኢልትደገም 
እብ አትአመሮት ፈሬዕ ተሐበረ። 
ወእብሊ ሰበብ እሊ ጥያራት ሐርብ 
ጽዋርነ እግል ኢልዝበጠ፡ ዲብ 
አወደግ ማይ-ኡሌ ወብሴስ፡ እብ 
ዋጅብ ምስል አርድ እንዴ ትማሰለ 
ተሐበዐ። እሻረት ፈሬዕ አጽዋር፡ 
ዝያድ ሰለስ ለትፈናተ ኮዳት 
ሁዩባት ዐለየ። ናይ ፒ. አር.ሲ. 
ለለአትራክብ  ራድዮ እትሳል፡ 
ቅያር ሐጀር ወናይ ዐሳክር ሽነጥ 
እንዴ ትወሰከ ሑድ ዐለ።
አንፋር ፈሬዕ ጽዋር ዲብ ረአስ 

ኩሉ ሰላሕ ጻውራም ዲብ ህለው 
ዲበ ወቀለት ወለ ሬመት ፈግሮ 
ወበጸሖ። ከል መረት አስለሐት 

ናይ አባይ ክም ልትሰለብ ሰበት 
ለአምሮ ሻፍግ ልኡክ ወሐብሬ 
ፈሬዕ ጽዋር እበ እሉ ለአምር ኮዳቱ 
እብ ዋጅብ ቱ ለሸቄ። እተ ወቅት 
ለሀይ ሬድዮታት ርክብ፡ ብሸራት 
ዐውቴ እግል ለአትሐላልፋ ወቅት 
ኢነስኡ። ሐቴ መኪነት ቀናብል 
ቢ.ኤም.21 ለጸዐነት፡ ምን ዐዱ 
ለትሰለበ፡ ብሴስ አቴት ተሐደረት። 
ወምን ሐዲስ እንዴ ጸዐነት ገጽ 
ቀደም ሄራር ሌጠ ገአ። ሀጁም 
አተላለ፡ ዐድ- ዕሌ  ሐቆ ተሐለፈ፡ 
ለሀጁም እብ ክልኤ እትጃሃት 
ደንጎሎ ወባጽዕ አተላለ።
እት ዮም 9/2/1990 ሳዐት 5፡30 

ናይ ምሴ እብ መስኡሊን ንኡሽ 
ፈሬዕ ተውዚዕ ለልትመረሐ ክልኤ 
መጅሙዐት አስክ 30 ነፈር ብዝሔ 
ለዐለ እሎም ወሐቆ እለ ህዬ ምስል 
አባይ እብ ገረግም ልትሐነቅ ለዐለ 
ቅዋትነ  ደንጎሎ ለዓል በጽሐ። 
ጽርግየ ደንጎሎ እብ አግያም 
ትገልበበት፡ መጀርሒን ሙናድሊን 
ኩሉ ሕክምናታት ማልእ ዐለ። ዲብ 
ደንጎሎ ለዓል ለትረከበ መክዘን 
መትፈጅራይ አስለሐት፡ ለበዝሐ 
ምህመት ላቡ ቀናብል ሞርታር 82 
ሚ.ሜ ቱ ለዐለ። እሊ መክዘን እሊ 
ቀደም ሀጁም ጥያራት ወመዳፌዕ 
እብ ሸፋግ እግል ልፍገር ምንመ 

ዐለት እሉ፡ ለሐርብ ድቁብ ዐለ።
18ይ ክፍለ-ጦር አባይ፡ አስክ 

ባጽዕ እግል ለዐቅብል ናይ ሞት 
ወሐዮት ሐርብ ወዴ ዐለ። ለናይ 
ደንጎሎ ለዓል መክዘን፡ ሕጌ አው 
መሐብዒ ሰበት ኢዐለ እሉ፡ ምን 
ቦነስፒሮ ልትለከፍ ለዐለ አስለሕ 
አባይ፡ እግለ ናይ አባይ ለልትፈንጀር 
ልጽዕኖ ለዐለው አዕዳእ ንኡሽ ፈሬዕ 
ወዘዖት አጽዋር ዲብ  ለአትዕቦም 
ትረአ። እሊ እግል ጋብሆት፡ ጾሮም 
አስክ ጀሀት ናየ ጥላግ መጽእ 
እቡ ለዐለ እንዴ አትጅሀው፡ 
ክም ድፋዕ እንዴ ልትነፈዖ እቡ፡ 
ክለ ላሊ ለልትፈንጀር አስለሐት 
ለአግዕዞ ወሐድሮ ትመየው። አስክ 
ዮም 10/2/1990 ጽብሕ ምድር 
6 ማርቸድስ ናይ 20 ቶን ምን 
ደንጎሎ ለዓል አስክ ዐድ-ዕሌ ክም 
ልትከሬ እብ ዉድየት፡ ዲብ ደማነት 
አካን አትማሰለዉ። 

               ለአተላሌ               ለአተላሌ



ሐቴ አምዕል እግል አሽዐብ ክምእነ ቤለዉ፡ “ስመዕ አሽዐብ፡ 
እንተ ግድም ዐቤከ ወደግለልከ፡ ከእለ ስ’ነት እለ ባጼሕ እት 
እንተ ምን ሐዲስ አረሱል “ሰለልላሁ ዐሌሁ ወሰለም” ሐቴመ 
ኢሐፈዝከ።” 
ህቱ ህዬ እለ ክም ሰምዐ ክምእነ ቤለዮም፡ “ኢፋልኩም፡ አነ ምን 

ዕክረመ ለሰመዕክዎ ሐዲስ ዎሮትኩም ሳምዑ ኢኮን፡ (ዕክረመ 
ምነ አሓዲስ አረሱል ደግሞ ለዐለው ሰሓበት ዎሮት ቱ)።
ህቶም ህዬ፡ “ከእለ ምን ገብእ ሰኒ ሰኔት ወገረመት፡ ያለ ለሐዲስ 

ድገሙ እግልነ” ቤለዉ።
ህቱ ህዬ ከምእነ ቤለዮም፡ “ዕክረመ እብኒ ዐባስ ረድየላሁ ዐንሁ፡ ምን አልረሱል “ሰለላሁ ዐለይሂ ወሰለም” 

ለሰምዐየ እት ደግም ሰመዕክክዎ፡ ከክም እነ ቤለ፡ “ክልኤ ስፈት ዲብ ሐቴ ዶል እት እስሌማይ ሌጠ ልትረአየ፡ 
ህተን ህዬ፡ ለሐቴሀን ዕክረመ ትረሰዐየ፡ ወለካልኣይትመ አነ ትረሰዕክወ” ቤለዮም ልትበሀል።

ል ባ ብል ባ ብ
ኢትትከም ወኢትጽነዕ ለቴለል ሌጠ ምሰልኢትትከም ወኢትጽነዕ ለቴለል ሌጠ ምሰል

ሐቴ ወለት ተየልል እዲነ ሰበት 
መረ ዲበ ዲብ አቡሀ ሸኬት፡ ወለእለ 
ትባስር ክም ተቀዌት ዲበ፡ እምበል 
ሕላሌ ካልእ ሒራን ክም አለበ 
ደግመት እሉ፡ ህተ ጃሀደት ወተዐበት 
ወአስበረት ወክልመ ሐቴ ምሽክለት 
ሓለፈት መታክል ብዕድ ሳድፈ 
ገብአ። አቡሀ እሊ ክም ሰምዐ አስክለ 
ኪሺነት ነስአየ፡ ህቱ ሽቅሉ መብሽላይ 
ነብረ አው መክሽናይ ዐለ። ሰለስ 
ግራብ፡ ማይ እንዴ መልአዮም እት 
እሳት ትርድት ተከዮም። እተ ሰለስ 
ግራብ ትኩይ ለዐለ ማይ አዲግ 
ፈልሐ፡ ለአብ ዲበ ሰልፋይ ግራብ 
ካሮት፡ ወእተ ካልኣይ እንቆቅሐት 
ወእትለ ሳልሳይ ቡን ቅሊት ወድግት 
ወደ። እለን ሓጃት እለን አስክ በሽለ 
ትም እት ልብል ታከየን፡ ለወለት 
ሰብር ሰአነት ወአቡሀ ሚ ለሐዜ ክም 
ሀለ ሐቴ ቀዌት እቱ። አቡሀ ገሌ 
ደጋይግ እንዴ ጸንሐ ለእሳት አቅሰነየ፡ እግለ ካሮት ዲብ ዎሮት ግራብ 
ወለእንቆቅሐት እት ካልእ ግራብ ወለፋልሐት ቡን እት ሳልስ ግራብ 
እንዴ ባለሰ፡ እግለ ወለቱ እንዴ አቅመተ ክም እለ ቤለ፡ “ስምዒ ወለቼ፡ 
እሱዉ ምኖም ለሐይሰኪ? ካሮት፡ እንቆቅሐት መለቡን? እግለ ካሮት 
እግል ትተምትም ትሰአለየ፡ ባሽል ወሓምል ወትኩም ክም ገብአ ኣመረት።
ሐቆሁ ለእንቆቅሐት እግል ትቅረፈ ትሰአለየ! ለእንቆቅሐት ጽንዕት 

ክም ገብአት ኣመረት! ሐቆሃ ምንለ ቡን እግል ትትባሸር ትሰአለየ! 
ለወለት ለቅዱይ ጠምጠምለ ቡን ክም ረኤት ስሕቅ ወዴት። ከአዜ እሊ 
ክሉ ሚ በህለት ቱ ይበ? እት ትብል እግል አቡሀ ትሰአለት። ከክም እነ 
ቤለየ፡-“ወለቼ፡ እግል ተኣሚሩ ለብኪ ጋር፡ ለካሮት ወለእንቆቅሐት ወለ 
ቡን ዎሮት ዐዶ ቱ ለእሉ ዋጅሀው፡ ህቱ ህዬ ማይ ፈ’ሌሕ ቱ፡ ምናተ 
ዎሮቶምተ ከእግለ ማይ ለሕፉን እብ ፍንቲት ገበይ ባሰረዩ፡ ለካሮት ትሩድ 
ወጽኑዕ ዐለ፡ ምናተ ለማይ ሕፉን ክም ጬፈዩ ብዞሕ እንዴ ኢወዴ ረሀ 
ወተክመ፡ ላመ እንቆቅሐት እብለ ጽንዕት ቀርፈተ እግለ እትለ ከርሰ ለዐለ 
ፌሻይ ከሌብ ወሕጌ ጋብኣት ዐለት፡ ምናተ እሊ ለእተ ከርሰ ዐለ ፌሻይ 
ሐፋነትለ ፈ’ሌሕ ለዐለ ማይ ክም ከምሀቱ ህቱመ ጸንዐ፡ ለቡን ለድግት 
ለሀበቱ ረድ ፍዕል ላቱ ፍንቱይ ወእብ በይኑቱ ለዐለ፡ ህተ እግለ ማይ 
ሕፉን ኖሱ ክም ልትበደል እግል ትውደዩ ቀድረት።
ከጠይብ፡ እንተ ህዬ ክም ከአፎ እንተ? ክምለ ጽንዕት ትመስል ለዐለት 

ወሐር መጺጸት ወመታክል ክም ሳደፈየ እንዴ ተክመት ወረሄት ሒለት 
ለትስእን ካሮት እንተ? ወለእንተ ክምለ በዐለ ልብ ባርህ ላተ እንቆቅሐት፡ 
ምናተ መሻክል ክም ሳደፈየ ዲብ ትሩድ ወጽኖዕ ለትበደለ እንተ? 
ለቀርፈትከ አስክ እለ ክም በዲረ ህሌት እት ትመስል፡ ምናተ እንተ እብ 
ሰበብለ ዋጅሄ’ከ መሻክል ወሰዑባት እዲነ ለከርስከ እንዴ ትቀየረ ልብከ 
እብ ቀሀር ወዐደም ረሕመት ለትመለአ እንተ! ወለ እንተ ክምለ ድግት 
ቡን ለእግለ ማይ ለሕፉን ለቀየረት (ዔማትለ መጺጸት) ወጠምጠም 
ወለዘት ክም ለሀሌ እለ ለወዴት እንተ? ክምለ ቡን ለድግት ዶል ገብአከ 
እንተ እት ድዋርከ ለህለው ተየልል እትለ አኬት  ደረጀት እትለ በጽሖ 
እቱ ወክድ፡ እት ለሔሰ ጠዐም ወለዘት ለቦም ጋራት ክም ልትቀየሮ እግል 
ትውዴ መቅደርት ለብከ ነፈር እንተ በህለት ቱ። ከተየልል እዲነ እብ 
ሰብር ወእብ ብስር ዶል እንሳይሮም ሌጣ ቱ ለእት ምልክነ ገብኦ።   

ዩስፍ እድሪስዩስፍ እድሪስሕበርበሮሕበርበሮ

ተ በ ሰ ምተ በ ሰ ም

በ ሀ ልበ ሀ ል
• ልብከ ለፈትዮም ጋራት እሎም ውዴ። ለልአትፈክሩከ ጋራት፡ 

ለለአትስሕቁከ ጋራት፡ እግል ርሕከ አስክመ ንእሸ ለአቀብል እተ ለሀለ 
መስለ ወዕንታትከ ፈርሐት ተአጭረዋሬሕ እቱ፡ እዲናከ ንበር ወደለ 
ትለውቀከ እለ ሌጠ ሕዜ። አምዕሎታት ገጽ ሐር ኢልትወለበ ወለእለ 
ትብል ክለ ቀደም አፍከ እብ ልብከ ክም ሐልፈት ባልከ ክሬ እለ። በህለት 
አሰር እሊ ምን አፉከ ለፈግረ ዛዖታት ለገምለ ወለልትሸወር አራዌሕ ክም 
ሀለ ኢትቅዌ።  

• ምስል አዳም ለትወድየ ሂገ ክም ሳፊ በለሊት ተ፡ ለግድ እንታቱ 
ወሂጋከ ህዬ ለእብረት ተ። ከእሊ ሳፊከ አስኔካሁ ምን ገብእ፡ ብላይ 
ግሩም እግል ትልፈቅ ከትአፍሬቱ፡ ወትጌጌከ ምን ገብእ ህዬ ርሕከ እግል 
ትርገም ቱ።

• እዲነ ክለ ለእለ ትፈቴ ኢተሀይበከ፡ ምናተ አግነዖት መኤማን ክለ 
ምስልከ ለህሌት ክም ትፈቴ ወዴከ ወእዲነ ክለ እት እዴከ ጫቅመ 
ለህሌከ መስል እትከ።

• ለትፈትዉ ጋራት እዴኩም እግል ኢልጠልቅ ሰኒ ሕሳብኩም ውደው 
እሉ። ብዕዳም ወለ ምን ኢልትሐሰሮ እቱ ወክም ዓዲ ጋራት ወለ 
ልንስእዉ፡ እንቱም እሎም እግል ተአትፈክሮ እቡ ጅቡራም ይእንቱም። 
ለአግደ ጋር እንቱም ከፎ ልዉቃም ትገብኦ ሌጣ ቱ።

አክላቅከ ሰኒ ተረድ ዲቡ። በህለት ዕልም እምበል አክላቅ ጀሀል ቱ፡ 
ማል እምበል አክላቅ ሕግላን ቱ፡ ወነጃሕ እምበል አክላቅመ ፈሸል ቱ፡ 
ወክል-ዶል እግል ትፍቀዱ ለብእትከ ጋር ሀለ ምን ገብእ፡ እት ኖሱ ነቃስ 
ለልስኤ ሌጣ ቱ ለእብ ክብር ሸነን ወዴ።

ክኩ መጺጸት ለወዴ እትነ 
ለሐለፍናሁ  ተየልል፡ ምረሐሬሁ 
ገሌ ጋሪት ህሌት፡ ወአሰረ ህዬ 
ሐቴ ልእከት ህሌት። መጺጸት 
ተ ወሐለፍናሀ ሌጠ ኢኮን። 
ለአምዔላትከ ወሄራርለ ሐያትከ፡ 
ምስሎም ለትትዋጀህ አንፋር፡ 
ወምስል ክሎም እብ እዲናከ 
ለሐልፈው ለዐለት እግልከ ዕላቀት፡ 
ክሉ እሊ አሻይር ቱ .. ክሉ እሊ 
ሕሰስ አደቃብ ወድሩስ እት ፈን 
አሴራር ወእብ ለትቀደረት እበ 
ሐደት ከሳር እዲናከ አተላላይ 
በህለት ቱ። 
እብ ሃሉ በህለት እብ ለሀ 

ለትረከቦ ድሩስ ይህለ። ጥልም 
ዶል ሳድፈከ፡ እት ካልቅከ ሌጠ 
እግል ትተንከብ ለአደርሰከ። 
ምን ቅያስ ወለዐል ዕሽረት፡ ከፎ 

ሕሳብከ ክም ትወዴ ለዐልመከ። 
ምን ቅያስ ወለዐል ኤምናይ ዶል 
ትገብእ፡ ሀፈእ ክም ትብል ወምን 
ሸፋግ ክም ትትደገግ ወዴከ። 
ሕማም ወመጺጸት ህዬ፡ ዐውል 
ናይ እብ ክልኤ እግርከ ብጣርከ 
ዶል ትገብእ አክል-አዪ ክም ቱ 
ለአፍህሙከ።
ሰብ አከይ-ድስ ላቶም ወሰኔትከ 

ለነክሮ አንፋር፡ ከአፎ እከ ለመስሎ 
አንፋር እግል ትሕሬ ክም ቀድር 
ለአደርሱከ። እግለ እሉ ትረክብ 
አልባብ እግል ትቃልዑ ወእት 
ባክከ እግል ለሀሌ ምኑ ለልአስትህል 
እግል ትሕሬ ወዲቡ ሌጠ እግል 
ትደበእ ቀስቡከ። እግለ ምግዓዙ 
ምስልከ ለትከለሰት ወዶሩ ለተመ 
ተአትቃምት ወመሳፈት ረያም 
እግል ተአሴርር ላዝም ገብእ።

መጺጸት፡ እት ሰልፍ ደርስ ተ ወሐር መጺጸት፡ እት ሰልፍ ደርስ ተ ወሐር 
ተቅዪር ወዐቦት ተ!ተቅዪር ወዐቦት ተ!

መጺጸት ለዐበ ምደርስ ወአግደ 
ምህም ላቱ እት ሐያትከ 
ለትትከበቱ ደርስ ተ። መጺጸት 
እት እሳት ብርድት እብ ምልሃሀ 
ተአበሽለከ። እብለ ምስምሰ እለ 
ናይለ እሎም ትነስእ ቀራራት 
ሓስማም ወለቢባም ለገብኦ። 
ዐሸምከ ዲብ እለ እዲነ አንተሀ 
ወእት አካነቱ ቀሎት ቅብላት 
ክሎም ምን ብዕዳም ለትረክቦም 
ጋራት በደለቱ ለልብል ሕሳባትመ 
መጸአከ ገብእ። በሻለት፡ገናዐት 
ወደቅብ ለሔሰው መካስብ ለምን 
መክረሃም ተጃርብነ ለእንረክቡ 
ቱ። ወለሔሰ ወለገረመ በሀል ናይ 
ምግዓዝ በሻለት ህዬ “መጺጸት፡ 
እት ሰልፍ ደርስ ተ፡ ወሐር 
ተቅዪር ዐቦት ተ!” ለልብል በሀል 
ገብእ። 

ዝበድ ዛዖታትዝበድ ዛዖታት
ለእቡ ትትነፈዕ ዛዖታት በደሉ፡ .. እተ ዶል ለሀ ላመ ዕላቃትከ እግል 

ልትበደል ቱ! ዛዖታት ፍንቲት ብዝሕት ከልቅ። 
ሕኔት ኢትጽበጥ እቼ፡ ዶልከ እብ ሐቴ እት እሰአለከ ረአስከ አዱርኮ 

እትከ ትብል፡ እተ ጸጎትከ ወለባርህ ገጽከ ብዞሕ እግል ሐምደከ እፈቴ 
በል።
ሕኔት እበ ልእኮታቼ ረብሸት ወዴኮ እትከ ሳምሐኒ ትብል፡ ክል ዶል 

እብ ሀለዮትከ ሐምዴዬ ትብጸሐከ በል።
ሕኔት ብዞሕ ተሃጌኮ፡ ኢትጽበጥ እቼ ትብል፡ እዝንከ እንዴ ከሬከ እግልዬ 

ሰበት አተንሴከኒ ሕምዴዬ ትብጸሐከ በል።
ሕኔት ተአዕተዝር ወእብ ሐምዴ ወአተባቃር ትበልስ፡ እግለ ነፈር 

ብዝሕት ሰኔት ክም ወደ እግልከ ተአትአምሩ ህሌከ፡ ወእግል ርሕካመ 
ሰኒ ሐሸምካሀ። ከእለ ቀላል ገበይ እለ ክሉ ለቴለል እግል ትበድሉቱ። 
ከእንዴ ጀርበ ሚ ትከሬ ምንከ፡ ወእተ ዶል ለሀ እተ ዐለ እግልከ ዕላቃት 
ወተዋስል ለጀሬ ተቅዪራት እብ ክልኤ ዕንከ እግል ትርአዩ ቱ።

ማዮ 1965፡ ሜርሐት ጀብሀት 
ተሕሪር ኤረትርየ፡ እግል ኤረትርየ 
እት አርበዕ መናጥቅ ካፈለወ፡ 
ወእግለ ሐረከት ተሕሪር ኤረትርየ 
እብ ጀሀተ እት ሜዳን ኤረትርየ 
እግል ትክስኡ ለሐስበት ውሕዳት 
ሐርብ ዕሳባት እት ዔለ ጻዕደ 
ደውሸሸቱ።
ኖቨምበር 1966 ምናድል ኢሰያስ 

አፈወርቂ እበ ምን ገጽ ሐር 
ለተአሰሰት ሓምሳይት መንጠቀት 
አልተሐቀ።
ማርስ 1967 ለዐቤት ሰልፋይት 

ዐስከርያይት ሐምለት አቶብየ እት 
ምውዳቅ ጸሓይ ኤረትርየ ገብአት። 
28,000 መዋጥን አስክ ሶዳን 
ለጅአው። ክምሰልሁመ እትለ ሰነት 
እለ ምናድሊን ኢሰያስ አፈወርቂ 
ወረመዳን መሐመድ ኑር እግል 
ተድሪብ አስክ ቻይነ ጌሰው።
16 ጁን 1968 አግቡይ ዐገሎት 

(Reform) ጀብሀት ተሕሪር 
ኤረትርየ ለናቀሸ ሙእተመር ዲብ 
ዐረዳዬብ ገብአ።

ምነ እት ተእሪክ ምነ እት ተእሪክ 
ዐድነ ምህም ላቱ ዐድነ ምህም ላቱ 

ዕሎታትዕሎታት



ሆባይ ጸዕደ እት ሐቴ ዕጨት ቤተ ነድቀት ከእተ ትነብር ነብረት። 
ወከታኩት ሀዬ ዐለው እለ።  ወድ ሐሺል ሀዬ መሳር ከላት ዐለት 
እሉ። ወእለ መሳሩ እንዴ ነስአ እት ሆባይ ጸዕደ መጽአ። ከቤለየ 
“እብለ መሳር እለ ዕጨትኪ እለ እብተክ መ ዎሮ ምን እሎም 
ውላድኪ ተሀይቢኒ፧” 

ሆባይ ጸዕደ ሀዬ፡ “ ኢፋልከ ኢትብተከ፡ ኢትብተክ፡ ምንሕኔት ክልነ 
ተአበዴ ሀይበከ” እንዴ ቴሎ ዎሮት ሀበቶ። ወክል ምዕል ክምሰልሀ 
እት ልብለ ለውላደ በሌዕ ምነ ዐለ። ወሆባይ ጸዕደ እት ደንጎበ 
ምነ ውላደ ዎሮት ተርፈ እለ። ወህተ እተ ሞተው ውላደ(ለሐሺል 
ለትሸረፈዮም ምነ ውላደ) ትበኬ ዐለት። ወሐር ቅወዕ መጽአየ ከ 
“እግልሚ ትበኪ ሀሌኪ” እንዴ ቤለ ትሰአለየ። ወህተ “ ወድ ሐሺል 
እለ ዕጨት ለቤትኪ እብለ መሳርዬ እንዴ በተክወ እግልኪ ወውላድኪ 
አብዴ መ ዎሮ ምን ውላድኪ ተሀይቢኒ እት ልብል እሊቱ ለውላድዬ 
አትለዮም ምንዬ፡ ወአዜመ እሊ ዎሮ ለተርፈ እግል ልብለዕ ምንዬ 
ቱ” ቴሎ። 

ቅወዕ ሀዬ “ክም መጽኤኪ ኢሀይበከ፡ ብተከ ወብተከ ቤሎ፡ ለመሳሩ 
እምበል መሳር ከላት ተ ኢትበትክ እግል ኖሰ ትሳበር ድኢኮን” ቤለየ። 

ወድ ሐሺል ክምለ እዩዱ እግል ሆባይ ጸዕደ እተ ዕጨተ እንዴ 
መጽአየ “ለዎሮ ታርፍ ለሀለ ተሀይቢኒ መለዕጨት እብለ መሳርዬ 
እብተከ፧” ቤለየ። 

ህተ ሀዬ “ብተክ ወብተክ፡ መሳርከ እምበል መሳር ከላት ሚተ” 
ቴለቶ።

ወድ ሐሺል እግለ ዕጨት እበ ናይ ከላት መሳሩ ክም አድመዐየ 
ለመሳር ፈረሽክ ገብአት። 

ወድሐሺል ለዶል እንዴ ሐርቀ፡ “ለመሳርዬ ናይ ከላት ክምተ ምን 
አሰአሌኪተ፡ አማን አስእሊኒ ለዕጨትኪ እብ መሳር እግል ይእብተከ 
ምንኪ” እት ልብል አትፋረሀየ። ሆባይ ጸዕደ ሀዬ፡ “ቅዋዕ አሰአሌኒተ” 
ቴሎ። ወሐሺል እብለ ውዲት ቅወዕ ትደመለ፡ ወእግል ልቅተሎ ሐዘ። 

ሐቴ ምዕል ወድሐሺል እት በልቀት በጥ ቤለ ወንሳሉ አፍገረ፡ 
ከክምለ ማይት ትመሰለ። ቅወዕ ክምሰል ረአዩ ሞተ አምሰለ ከእግል 
ልብልዖ ትገሰ። ወእት ልቀብቅቦ ትም ቤለ ምኑ። ሐር መደቲት ክም 
ጸንሐ ወድሐሺል እብ ሸፋግ ‘ለፍ’ አበለዩ። ወእግል ልቅተሎ ሐዘ። 
ደአም ቅወዕ ረምቀዩ። ክእነ እት ልብል ትመሳከነ እሉ “ዐይብከ እብለ 
ኢትቅተለኒ። ደአም ማደ ዐቢ እንዴ ወዴከ ግሩም ክም ገሀረ፡ እቱ 
ልከፈኒ። ምን እብ እዴከ እብ እሳት ምን እመይት ተሐይስ እቼ።” 

ወድ ሐሺል ሀዬ ሸበህ ብርድ ቤለ “ደሐንቱ ገድም ሰኒ” ቤለ። 
ወማዳሁ አግሀረ ከእተ ገሀር ለክፈዩ። ደአም ቅወዕ ለማደ እንዴ 
ኢበጼሕ እንዴ በረ እት ዐስተሩ ዖለ። 

ከቅወዕ እግል ወድሐሺል እብለ ፈግረዩ። ወአዜ እብ መሰል እግለ 
ግቡዝ (ግቡሕ) ለገብአ ጅንስ መሳር፡ “መሳር ከላት ገአ” ልብሎ።

           ዔማት ክታብ ዓዳት ወአድጋማት ትግራይት 1910           ዔማት ክታብ ዓዳት ወአድጋማት ትግራይት 1910

መሐመድ ዳፍለ

ድግም ሆባይ ጸዕደ ወውላደድግም ሆባይ ጸዕደ ወውላደ

 ዝላም ሀረት ዲቡ ወድ ሀበሮ
ፋቲ ተቀም ቤለ ክም ተቀሮ
ገሌ ገዐዞ ቤለ ወገሌ ዐሎ።

ዝላም ሀረት ዲቡ እድር 
ወመዛማት

ለምድር ምድር ኢኮን ሔሳስ 
ወመትሻማት።

ዝላም ሀረት ዲቡ ሎሀይ 
ምድር

ፍቄን ወጋላባ ወድብር እግል
ቅዲት ነሳኑሰ ምንለ ምዕሽር።

ዝላም ሀረት ዲቡ ስለስ 
ለትሉሉይ

ደንጎል ወመንታይት 
ወለጋድም ጉሉይ
ድማን እገር-ሰሐቶ እብ 
መልሐተይ ኩሩይ።

ዝላም ሀረት ዲበ በልቀት
ምድርለ ሺመት ምድርለ 

በርከት።

ዝላም ሀረት ዲበ ልጎ
ሐጋይ ጨበልቢሎ ወከረም 

ደጋድጎ
ቀይም ምን ለቀርዋት ድሩብ 

ተሻልጎ
ነሐር ለኢትበከረት ስርሔ 

ደራብቦ
ወድ ብዕዘ ዔድዋን ለአትጋልቦ
ሕሮረ ባቅል አንስ ሸናጥቦ።

ዝላም ሀረት ዲቡ ጽሬሕ 
ወዐጋመ

ሚ ዶል ትፈናቴነ አነ ወዝላመ
ሼቲት አስእን ሐዳስ ጭብዕት 

እብ ዕ’ላመ
ሐይረት ሻነቀዩ ለአክማመ።

ዝላም ሀረት ዲበ ወለት-ሕገም
ጸገም እግል ፍዳብ ልደገም
ሆፍ ወድ ምሽራት ቀበት 
መሕበር ልትለከም።

ዝላም ሀረት ዲበ ሀገር-ግኔ
እጋለ ስምስም ትወዴ ወወአተ 

ግኔ።

ዝላም ሀረት ዲበ ሕመረት 
ፍርቅት

ሐቴ ተወክ ሚበ እምበል 
ለወአተ ስርቅት

እማተ እብ ህዳይ ወእብ ሐሊብ 

ዝርፍት።
ዝላም ሀረት ዲቡ ደብር መዐር
እት አግባቡ ጥዑም ቡ ወኣት 

አግርዓቱ ሰዐር።
ዝላም ሀረት ዲበ እት 
ሐረውያታት

አሽከለሊት ተኣታ እብ 
ብድራታት

ምስል ልትሐለበ ሽቅበት 
ወሐራሳት።

ዝላም ሀረት ዲቡ ወድ ግዛኒ
ለብክር ክርበ-ቀረጽ ሓልባይ 

ትቀስቅስ ላሊ።

ዝላም ሀረት ዲበ ወለት ፈተን
ቀየሕ ቅንጤጤፈ ሕብር ኮከን።

ዝላም ሀረት ዲቡ መዝረት 

ለአግዋጻተ
ቀንዴል ሐዬ ዲቡ አፍሀ 

ወዕንታተ።

ዝላም ሀረት ዲበ እም-በሀረ
ከቦ ወድ ሾክናይ ኢትጸበሐ 

ወኢትደረረ
ገዱ ምስለ ቤተ ወምስለ ዐለ

ሕሜተ እንደይ ፈርህ 
ወመረረ።

ዝላም ሀረት ዲበ እት 
ፍልዔተት

እትሐለመ ብትኮ ክምሰል ጎዬ 
ቤተት

ቀለስ ምን ፈዝዐኮ ከንዶእ 
ለእለ ጌሰት።

ዝላም ሀረት ዲበ ሽጌ
ጸሎ ጅንግላይት እግል ወራር 

ሸጌ

በዐለ ለአትጋስየ ወህተ ዘረፍ 
ተሐዜ።

ዝላም ሀረት ዲቡ ድልቀ
አዚም ወግልባቦ መርዓት 

ጽድቀ።

ዝላም ሀረት ዲቡ ለሮረ ምን 
እንዜነ

በርጅ፡ ወእንድላል እርዱድ 
ወፋጌነ።

ዝላም ሀረት ዲቡ አሪበሮ
ሰለስ ረሶብ ርኤነ እት 

ልትከሐዶ
ዎሮ ድማን ቤለ ወቄደዶ

ዎሮ ገለብ ቢለ ሰምሀር ረዶ
ዎሮ ንሕጌ ቤለ እምበርል 

ረዶ።

ዝላም ሀረት ዲቡ አባረረ
ከንቴባይ ሰብከ ዲቡ ወዐሊ-ቢረ

ቡራይ አበ ዲቡ ወአሳደረ
መቅረይ ዔረ ዲቡ ወትከበረ።

አሽራም ትማለአ ቤለው 
ወዛረረ

ሕጻኑ ሞተ ምኑ ወትቀተለ
ወአቱ ወልደት ምኑ አባደረ።

ዝላም ሀረት ዲቡ ሐሳይ ወዒለ 
ግርግር

ሐሊበ ኢልሰቴ ለእንጆት 
ዳግም ብክር

ቀዳሙ ጽንዲዶ ገብእ ወሓሩ 
ደፍር።

ዝላም ሀረት ዲበ ጻየት ነዐሌ
ገድከ ሕላይ ተአምር እግል 

ትሕሌ

ምን ሕላይ ቀዳምያምምን ሕላይ ቀዳምያም

ምነ ዲብ ሰነት 1913 ለጠበዐ ክታብ ሐይለት ትግራይት ምን ሔልየት ክልኤ ማርየ፡ ዐሊ ወድ ሕመድ ዳር 
ለልትበሀል ሔልያይ ዝላም ሀረት ዲቡ እት ልብል ለሐለየ ሕላየት ረያም አወላይ ክፈለ እትለ እት ዮም 24 
ዲሰምበብር 2025 ለጠበዐት ጀሪደት ኤረትርየ ሐዳስ ዕልብ 53 ፋግር ዐለ። 2ይ ክፋለ ላኪን እብ ጭብ ሰፍሐት 
ሰበት ኢፈግረ ሳምሑነ እት እንብል እት ዓሙድ ዮም ልተላሌ፦

እለ ረያም ሕላየት ዐሊ ወድ ሕመድ ዳር ቀደም ዝያድ ምእት ሰነት ለሐለየ ወዲብ ሰነት 1913 ዲብለ እብ ነፈዕ ወድ 
ዕትማን ወኢኖ ሊትማን ለጠበዐ ክታብ ሐይለት ትግራይት ለትከተበት ተ። ከእብለ መናሰበት ለኢተአሙሩ ከሊማት ምን 
ለሀሌ፡ ኣምራም ወዐባዪ እንዴ ትሰአልኩም፡ ተርጀመቱ ሕዘው ወለትሰረረተ ህዬ ለከሊማት እንዴ ከተብኩም ዲብ ክርን 
ገቢል አው ጀሪደት ኤረትርየ ሐዳስ ንድእዎ። እብ ጀሀትነ እንዴ ትሰአልነ ሕናመ ተርጀመቱ እግል ንሕዜ ወደሐንኩም።



መትባድራት ናዲ NSN 
ለሀለ ኤርትሪ ቢንያም 
ግርማይ፡ ዮም አርቡዕ 
ፍሌንየት እሊ ሐዲስ ፈሪቁ 
እንዴ ለብሰ ሰልፋይት 
ጅግራሁ እተ እግል ልእቴ 
ቱ። 
ቢንያም፡ እት ግርበት ሰነት 

2025፡ እብ ናይ ሰለስ ሰነት 
ውዑል እት ፈሪቅ NSN 
ዕዱይ ክም ሀለ ልትዘከር። 
እት ተድሪብ ጽሙድ እንዴ 
አስመነ ህዬ፡ ዮም አርቡዕ 
እት ስፐይን ዲብ ‘ቮላተ 
ኮሙኒታ ቫሌንሽየ’ እግል 
ልትጃገር ቱ።   
ካፕተይን ናይ እሊ ሰቦዕ 

መትባድረት ለብእቱ ፈሪቅ ሐዲስ ጋብእ ለሀለ ቢልያም፡ እት ሰነት 
2023 ምስል ናዲ ዐጀላት ኢንተርማርሼ ዲበ ዐለ እቱ ወክድ፡ ዲብ 
ቮላታ ላ ኮሙኒታ ቫሌንሽየ እንዴ ትባደረ፡ እት ሰልፋይት መርሐለት 
ዕዉት ዐለ። እብ ፍሌንየት እሊ ሐዲስ ፈሪቁ ህዬ፡ ዐውቴ እግል ልርከብ 
ልትስኤ ምኑ። 
እሊ ኦሊምፒካይ መትባድራይ፡ “እት ናይ ሰልፍ ጅግረ ተአቴ ዲብ 

ህሌከ፡ ርሕከ ከአፎ ክም ህሌት ወለብዕዳም መትጃግረትካመ እት ሚ 
በቃዐት ክም ህለው ክሉ-ረአሱ እግል ትድለዩ ኢትቀድር። ምናተ አነ 
እብ ልያቀቼ ዳምን ህሌኮ። ለሰልፋይት መርሐለት ህዬ፡ ሀደፍዬ እት 
እንተ ዕን ካሪ ዲበ ህሌኮ። ደርበ ለሀለ መራሕል እብ ምዕል ምዕሉ ምስል 
ተጠውራቱ ለእንርእዩ ቱ” ቤለ። 
እሊ እግል 77ይት ኢነቱ ገብእ ለሀለ ጅግረ ዐጀላት፡ ሐምስ መርሐለት 

ለቡ እት ገብእ፡ ለሰልፋይት መርሐለቱ 160 ኪሎምትር ለትገልብብ ክም 
ተ እሙር ሀለ።

ጅግራታት ኮበሪት እግር አቅሊም 
ምግብ፡ ለሐልፈት ሰንበት ዐባይ 
ሄለል ፌብርዋሪ እብ ክልኤ ትልህየ 
ዲብ ስታድዩም አስመረ እትሉሉይ 
ዐለ።
እተ ምዕል ለሀ ሰልፍ ለገአት 

ትልህየ፡ ፍንጌ መአሰሰት ዘርእ 
ወተዋብ ንዋይ ወናዲ ኮበሪት እግር 
ደንደን ለገአት ተ። ምነ ሐልፈየ 
አርበዕ ትልህያሁ 9 ንቅጠት 
ለአከእለለ ናዲ ደንደን፡ ፈሪቅ 
መአሰሰት ዘርእ ወተዋብ ንዋይ 
እት ወርጡ ትረአ። 
ትልህየ ህዬ 0-0 ሰበት ተመት፡ 

ሐትሐቴ ንቅጠት ትካፈለው። ወእብሊ፡ ፈሪቅ ደንደን 10 ንቅጠት እንዴ 
ጀምዐ፡ ደርብለ 11 ንቅጠት እክእሉል ለሀለ ፈሪቅ አዱሊስ ዲብ 3ይ 
ተርቲብ ሊግ አቅሊም ምግብ ሀለ። ለሔሰ መተልህያይ ናይለ ጅግረ ህዬ፡ 
ነፈር ፈሪቅ መአሰሰት ዘርእ ወተዋብ ንዋይ ዮውሃንስ ጸሃዬ ተሐረ።     
ጅግረ ናይለ ዐባዪ ፍረቅ አስመረ ቢራ ወአ’ተሕሪር ለካልኣይት ትልህየ 

ዐለት። ሰማን ንቅጠት ለዐለት እሉ ፈሪቅ አስመረ ቢራ እትለ ትልህየ 
ዕዉት ምን ለዐሌ፡ እግል ደንደን እንዴ ተዐሮረ 3ይ ደረጀት ናይለ ሊግ 
ወትአልበጠ። ላኪን እትለ ትልህየ፡ አስመረ ቢረ ናይለ ሐልፈ ወቅት 
በቃዐቱ እግል ልድገመ ኢደቅበ።
አ’ተሕሪር ህዬ፡ እት 43 ወ46 ደቂቅ እብ ካልድ ዐብደለ ወኬቨን 

በረኸት እበ ኣተዉ እሉ አግዋል፡ 2-0 ተዐወተ። ንቅጠቱ ዲብ ሰቦዕ እንዴ 
ወቀለ ህዬ፡ ደርብ አስመረ ቢረ ሓምሳይ ደረጀት ሀለ። ኬቨን በረኸት 
ናይለ ትልህየ ለሔሰ መተልህያይ ነስአ።  
ሊግ አቅሊም ምግብ፡ ፈጅር ከሚስ ፈሪቅ መአሰሰት ዘርእ ወተዋብ 

ንዋይ ምስል ሸርከት ብነእ ሰገን፡ ክምሰልሁመ አ’ተሕሪር ወአዱሊስ እበ 
ወድዉ ጅግራታት እግል ለአተላሌ ቱ።

1111ገጽገጽ1919ይትይት ሰነት ዕልብ 05 ሰነት ዕልብ 05 አርቡዕ 04 ፌብርዋሪ 2026አርቡዕ 04 ፌብርዋሪ 2026

ኣድም አብሐሪሽ

ትልህያታት ሊግ አቅሊም ምግብትልህያታት ሊግ አቅሊም ምግብ

ለሔሰ መተልህያይ፡ ኬቨን በረኸት

ሊግ አቅሊም ዐንሰበ፡ እተ ሐልፈ ሰነብትመ ጅግራታቱ አተላለሊግ አቅሊም ዐንሰበ፡ እተ ሐልፈ ሰነብትመ ጅግራታቱ አተላለ
ሊግ አቅሊም ዐንሰበ፡ እት ዮም 31 

ጃንዋሪ ወሄለል ፌብርዋሪ ፈሪቅ 
አልህላል እት ዐውቴ ለአቅበለ 
ዲቡ፡ ወፍረቅ ሕውነት ወጋሽ 
አክል-ሕድ ንቃጥ ለትካፈለው 
እቱ፡ ፈሪቅ ላሳሌ ህዬ ሰኒ ለሄረረ 
ዲቡ ጅግራታት ዲብ ስታድዩም 
ከረን ወደ።
እሰልፍ ለተልሀው፡ ለምን 

ዐውቴ እርዩም ለዐለ ፈሪቅ 
አልህላል ምስል አ’ሳሕል ዐለው። 
እብ ዐውቴ እግል ለአሸብርቅ 
ንሁፍ እት እንቱ ለትበገሰ ፈሪቅ 
አልህላል፡ እተ ትልህየ እዴ ለዓሊት 
ዲብ ለአውሀትብ፡ እት 21ይት 
ደቂቀት እብ ዳንኤል መልኣኬ 
ጎል ዲብ ለኣቴ፡ እብ ሐዲስ እብ 
ሰዐድ ዐብደልርሕማን ጎል እንዴ 
ደግመ፡ ሜርሒቱ ደረዐ ከአስክ 
ዕርፍ አተጅሀ።  
ሐቆ ዕርፍ ምን ክልኢቱ ጀሃት 

ጎል ሰበት ኢመጽአ፡ ትልህየ እብ 
ዐውቴ አልህላል 2-0 ተመት። 
መተልህያይ ፈሪቅ ህላል ሰዐድ 
ዐብደልርሕማን ህዬ፡ ለሔሰ 
መተልህያይ ናይለ ጅግረ ገብአ።
ደርቦም፡ እተ ሐልፈየ ሰለስ 

ትልህየ ሰኒ ሂሩር ለሀለ ፈሪቅ ለሳሌ 
ምስል ደንደን ትዋጅሀ። ደንደን 
እብ ርድዋን መንታይ ጎል እቡ 
በድረው ከዋለው። ፈሪቅ ለሳሌመ 
እብ ዳንኤል መለስ ወተስፋልደት 
ካሕሳይ ክልኦት ጎል ሰበት ኣተው፡ 
ለትልህየ ፈሪቅ ለሳሌ 2-1 እት 
መሬሕ አስክ ዕርፍ ፈግረ።    
ካልኣይ ሾት ትልህየ እብ እዴ 

ለዓሊት ናይ ለሳሌ አተላሌት። እብ 

ሊግ ዐንሰበ እት ሳድስ ሳምንቱሊግ ዐንሰበ እት ሳድስ ሳምንቱ

ተመስገን ህብትዝጊ ወተስፋልደት 
ካሕሳይ ህዬ፡ ደርብ-ሕድ ክልኦት-
ጎል ሕፉናም እንዴ ኣተ -ለሳሌ 4-1 
ተዐወተ ከፈግረ። መተልህያዮም 
ተስፋልደት ካሕሳይ ህዬ፡ ሔሶለ 
ትልየ ነስአ።
ሰንበት ዐባይ እተ ገብአ 

ጅግራታት ኮበሪት እግር ሊግ 
ዐንሰበ ህዬ፡ አስክ እለ እምበል 
ዐውቴ ልሄርሮ ለዐለው ፍረቅ 
ሕውነት ወጋሽ ተልሀው። ዲብ 
20 ደቂቀት አውላይ ሾት ፈሪቅ 
ሕውነት ዮውሃንስ ባህታ እበ ኣተዩ 
እግሎም ጎል እብ ሜርሔት እግል 
ዕርፍ ፈግረው። 
ፈሪቅ ጋሽመ ሐቆ ዕርፍ ሐረከት 

ሰኔት ዲብ ለአርኤ፡ ትልህየ እግል 
ትትመም 10 ደቂቀት ክም 
ተርፈያሀ እብ በደለ ለአተ እሰይ 
ማትዮስ ጎል ሰበት ኣተ እሎም፡ 
ትልህየ 1-1 ተመት። ዮውሃንስ 
በህታ ናይ ሕውነት ህዬ ለሔሰ 
መተልህያይ ነስአ።  
እምበል እሊመ፡ ለአስክ እለ 

ኢትቀለበው መትጃግረት ላቶም 

ፍረቅ ዐንሰበ ወአልነስር ተልሀው። 
ሐረከት ሰኔት ወጀርቤታት 
ብዞሕመ ወደው። እግል ዕርፍ ህዬ 
0-0 ፈግረው። እት ካልኣይ ሾት 
አልነስር እንዴ ትደቀበ እብ እዴ 
ለዓሊት ሜዳን ምንመ ትከረ፡ ጎል 
ሰበት ኢትረከበ ላኪን፡ ለትልህየ 
እባሀ 0-0 ተመት። ሓርስ ፈሪቅ 
ዐንሰበ ኤስሮም ጎይትኦም እበ 
አፍሸለዩ ጀርቤታት ድቁብ፡ ለሔሰ 
መተልህያይለ ጅግረ ተሀየበ።  
እበ ቀደም እለ ለአከእለለዉ ንቀጥ 

ፍረቅ ዐንሰበ ወአ’ነስር እብ ፈርግ 
ጎል 16 ንቅጠት እንዴ ጀምዐው 
አክል ሕድ ዲብ ለሀሉ፡ ላሳሌ 
12 ንቅጠት፡ ደንደን 9 ንቅጠት፡ 
አ’ሳሕል 7 ንቅጠት፡ አልህላል 6 
ንቅጠት ወፍረቅ ጋሽ ወሕውነት 
ህዬ፡ አክል-ሕድ ሐት-ሐቴ ንቅጠት 
ለቦም ቶም።  
ሊግ ዐንሰበ፡ ለመጽአ አርቦዕ 

ወከሚስ ናይ አወላይት መርሐለት 
ጅግራታቱ እግል ሊዴ ክምሰል ቱ፡ 
ፈደሬሽን ኮበሪት እግር አቅሊም 
ዐንሰበ አከደ።

ቢንያም ግርማይ፡ ሰልፋይት ቢንያም ግርማይ፡ ሰልፋይት 
ጅግራሁ እግል ሊዴ ቱጅግራሁ እግል ሊዴ ቱ

ፕሪመርሊግ ዲብ 24ፕሪመርሊግ ዲብ 24ይትይት ሳምንቱ ሳምንቱ
ለድቁብ ፍረቅ እንግሊዝ 

-ፕሪመርሊግ እተ ሐልፈ ሰነብት 
ናይ 24ይት ሳምን ጅግራታቱ እት 
ኮበሪት እግር ዋዲ ዐለ።
እብ አሳስለ ትረከበት ፍገሪት፡ 

አርሰናል እግል ሊድስ ዩናይትድ 
4-0፡ ቦርንማውዝ እግል ዎልቭስ 
2-0፡ ቼልሲ እግል ዌስትሃም 3-2፡ 
ሊቨርፑል እግል ኒውካስል 4-1፡ 
ብሬንትፎርድ እግል አስቶንቪለ 
1-0፡ ሳንደርላንድ እግል በርንለይ 
3-0፡ ወማን-ዩናይትድ እግል 
ፉልሃም 3-2 ቀልበዎም።
ፍረቅ ቶተንሃም ወማንሲቱ 2-2፡ 

ኖቲንግሃም ፎሬስት ክ.ፓላስ 1-1፡ 
ብራይተን ወኤቨርተንመ 1-1 
ደሮን ለፈግረ ፍረቅ ቱ።

ቼልሲ እግል ዌስትሃም (3-2)ቼልሲ እግል ዌስትሃም (3-2)

እብ ዕሙማይ ንቀጥ ሰልፋይ 
ለሀለ ስስ ፈሪቅ ህዬ፦

1. አርሰናል      = 53 ንቅጠት
2. ማንሲቲ      = 47 ንቅጠት
3. አስቶንቪለ    = 46 ንቅጠት
4. ማን-ዩናይትድ = 41 ንቅጠት
5. ቼልሲ       = 40 ንቅጠት
6. ወሊቨርፑል    = 39 ንቅጠት

አክሱም ወበሐር-ቀየሕ እት ትጃረት ለተንከበት ሒለት

2ይ ወናይ ደንጎበ ክፋል

መምለከት አክሱም እት ርሽመት 
ዐቦት እንዴ ኢትበጽሕ፡ አዱሊስ 
ናይ ምንተሐት ሰሀረ ለልትረከብ 
ምድር አፍሪቅየ አካን ትጃረት 
ምግባይት ክምሰል ዐለት ተአሪክ 
ለሐብር። አዱሊስ ስነት ናይ 
ሮመ ወግሪኽ ሐዳራት እንዴ 
ገብአት እት መንጠቀትነ ወምን 
መንጠቀትና ወኬን እት መዐደይ 
አብሑር ለልትረከብ ወራታት 
ተጃረት ተአትራክብ ዐለት። 
ተአሪክ ሐዳራት ቀዳም ክምለ 
ልሐብሩ፡ አክሱም እተ ኤርትርየ 
ምግቡ ለዐለት ሸበካት ተጃረት 
ክም ሐቴ መሻርካይት ዲብ 
ኢኮን ኖሰ ምግብ ናይለ ወራታት 
ክምሰል ይዐለት አማን ምርዲት 
ተ።  
ከገድም ለአስክ እለ ተአሪክ 

ኤርትርየ ክም ቲማሞ ሐዳረት 
አክሱም ዲብ ኢኮን ክም ናይ 
ኖሱ ቅርድ ወአስል ለአለቡ 
እንዴ ወደ ለለአቀርብ ናይ 
ሐቢክ ተአሪክ ሐሰት ለለአወድቅ 
ወለጋብህ ሐቃይቅ ቅዱማም 
ህሌነ። አክሱም እትለ መንጠቀት 
እለ እብ በና እንዴ ትፈንቴት 
እት ርሽመት ዐቦት ኢበጽሐት። 
ምነ እትለ መንጠቀት እለ ለዐለ 
ሐዳረት ለበቅለት ወናዩ አተላላይ 
ሌጣተ። እተ እት ናይ ኤርትርየ 
በሐር-ቀየሕ ወግብለታይ ክፈል 
ኣውሎታት ኤርትርየ አምኣት 
ሰኖታት ለከልአ ፈን ምህዞታት 
ወአትጠወሮት መዳይን ለተንከበት 
ሐዳረት ተ። 
ተአሪክ እብ ዋጅብ እግል 

ልትሐፈዝ ገብአ ምንገብእ፡ ምን 
ሐቃይቅ እንዴ ትበገሰ ገጽ-ቀደም 
እግል ለአሳድር ቡ ዲብ ኢኮን 
እግል መናፍዕት ስያሰት ጨቢብ 
እንዴ ትበሀለ ገጹ-ግርሁ እግል 
ልትበለስ አለቡ። 

አዱሊስ እትሊ ወክድ እሊአዱሊስ እትሊ ወክድ እሊ

መትጋላይ መንነት 
ወተአሪክ ጸርከ 

ለለአመጽኡ ሰበብ
እትለ መደት እለ፡ እግል እለ 

እንርእየ ለጸንሐነ እት አማን 
ለተንከበት ሸሃደት ተአሪክ እግል 
ልጨውጬ ለጀርብ ናይ ስያሰት 
አትሳቃር እብ ብዝሔ ልትሰመዕ 
ሀለ። ተአሪክ ወመንነት እንዴ በደልከ 
ምድር ጸርከ እግል ትዝመት እትለ 
ገብእ ጀርቤታት፡ ሐዳረት አክሱም 
ክም አግደ እስባት መሰምስ ልትነፍዖ 
እበ ህለው። እሊ ተአሪክ ወመንነት 
እግል ትበድል ገብእ ለሀለ ጀርቤታት 
ሐዲስ፡ እግለ ናይ ኖሱ ተአሪክ ለቡ 
ሸዐብ ኦሮሞ ምስለ ምን ረዪም ልግበእ 
ወምን ቅሩብ ሴመ ለኢትገብእ እግሉ 
ሐዳረት አክሱም እግል ለአትቃሩቡ 
ለገብእ ጀርቤ መደረቱ አክል አዪ 
ዐባይ ክምሰል ተ እምር ቱ።  

ሐዳራት ኦሮሞ፡ እብ ምድሩ፡ እብ 
ህግያሁ ወዓዳት ንዛም ስያሰቱ ናይ ኖሱ 
ገበይ እንዴ ጸብጠ ለትጠወረ ሐዳራት 
ቱ። ምን ተአሲር ሐዳረት አክሱም 
ሕር ላቱ እብ ‘ገዳ’ ለልትአመር ንዛም 
ቀዋኒን ወእሱል አበው ለቡ ንዛም 
ስያሰት ወአትመቃርሖት ጥዉር ቡ። 
ኦሮሞ ምን እንክር ግብለት ሸንከት 
ቅብለት እት ወርር፡ ዲብ ዎሎ 
ወግብለት ትግራይ እትለ በጽሐ እቱ 
ዶል፡ ሐዳረት አክሱም ምን ትወድቅ 
አምኣት ሰኖታት ዋድየት ዐለት። 
መምለከት አክሱም እግል ምድር 
ኦሮሞ ትመሬሕ ወትሐክም ክምሰል 
ዐለት ለሸሬሕ ተአሪክ ይሀለ። 
ኦሮም ምን ሀገጊት ኩሽ ሰበት ቱ፡ 

ምስል ክታበት ግእዝ ሴመ ሞላድ 
ለአለቡ ‘ቀቤ’ ለልትበሀል ምን ሕሩፍ 
ላቲን ለትወረሰ አግቡይ ክታበት 
ልትነፈዕ። ናይ አቢ ኣሕመድ ‘ሕዝብ 
ዐቦት’፡ ኦሮሞ አተላላይ ሐዳረት 
አክሱም ክምሰል ቱ እንዴ አተምሰለ 
ለቀድሙ ናይ ሐሰት ተአሪክ 
እግል መንነት ሸዐብ ኦሮሞ ለለአዜ 

ዲብ ኢኮን ለነፌዕ ኢኮን። ናይ 
ቃኑን መንነት እብ ተአሪክ ሰሉፍ 
ኢትትረከብ። 

ለእግል እለ እብ ተአሪክ ሐሰት 
እንዴ ትሰንዐት ለትወረሰት ሐዳረት 
ሐሰት ለሸሬሕ ተአሪክ፡ ኤርትርየ፡ 
ጅቡቲ ወሶማል ክምሰል ይዐለየ እንዴ 

ሐስበ ኢፈቅደን። ተአሪካይ ትምሳላት 
አክሱም፡ መጠረ ወአዱሊስ ሕሽመት 
እግል ተሀቦም ዶል ተሐዜ፡ ምን 
አብዕቦታት ለትወረሰ ሜራስ ክምሰል 
ቶም አመርደዮት ድቁብ ለለሐዜ ጋር 
ኢኮን። ዲብ ክለ ዓለም ለሀለ ኣሱር 
ሐዳራት ዓቅቢት፡ ሕሽመት ወሐምዴ 
ለትገብእ እግሉ፡ ምልክ ስያደትከ 
ክምሰልቱ እግል ተአመርዴ እንዴ 
ትበሀለ እንዴ ኢገብእ ሕሽመት እግል 
ትትሀየቡ እንዴ ትበሀላቱ። 
ዲብ ተአሪክ ቀር-አፍሪቅየ፡ ተአሪክ 

አክሱም ወሐዳረት ኦሮሞ ክልኦት 
በንበኑ ተአሪክ ወክሎ። ለኦሮ እግለ 
ካልእ ኢመስሑ። ተአሪክ ክም ጽዋር 
ዓቅቢት ናይ ዶሉ ስልጠት ስያሰት 
እግል ልትነፍዖ እቡ ሐቆ አንበተው 
ላኪን ክልኢቱ ለተአሪክ እግል 
ልትመሰሕ ቀድር። 

መከምከሚ፦ ምን ሕድ 
ለኢሰርቅ እት ብዝሔ 

ለተንከበ ተአሪክ
መምለከት አክሱም እት እንክር 

ቅብለት ቀር-አፍሪቅየ፡ እት ተጃረት፡ 
አትመቃርሖት ወናይ ዓዳት 
መትጻባጥ ለተንከበት ወናይ በሐር-
ቀየሕ ተአሲር ለዐለ እተ ሐዳረት 
ናይ እለ መንጠቀት ተ። መምለከት 
አክሱም እንዴ ኢትቀንጽ ቀደም 

አምኣት ሰኖታት ዲብ አጥራፍ 
በሐር-ቀየሕ ሐዳራት ዐለየ። 
ሐዳረት ኦሮሞመ እትለ መንጠቀት 
እብ ሸዐብ ብዕድ፡ እት አካን 
ብዕደት ወእት መደት ብዕደት እብ 
ናይ ኖሰ ዓዳት፡ ተአሪክ ወሸክል 
አትመቃርሖት ዲብ ትትመረሕ 
ትነብር ወትትጠወር ለዐለት 
ሐዳረት ተ። 
እት ቀር-አፍሪቅየ፡ እብ በኑ ክም 

አሳስ ሐዳረት ለነስእ፡ ወበኑ በዐል 
ወሜልካይ ተአሪክ ክምሰል ቱ 
ለመግት ጠረፍ ለልትከበቱ አለቡ። 
እሊ ርዙቅ ላቱ ተአሪክ ቀር-
አፍሪቅየ እት ብዝሔ ምሽተርከቱ 
ለተከበ ናይ ሕበር ተአሪክ ቱ። እግል 
እለ ዮም ለህሌት አከይ-መስኩበት 
እግል ልሀውኖ አው ተአሪክ 
ቀዳም ክም ስላሕ እግል ልትነፍዖ 
ለልግዕሮ፡ ዲብ ተአሪክ ሴመ ሐዞት 
አለቦም። ለናይ አማን ተአሪክ እግል 
ልትዐቀብ ወልትሐፈዝ ወለትመሀዘ 
ናይ ሐሰት ተአሪክ ወለትሰረቀ 
አድጋማት ሐዳራት ቀዳም እግል 
ልትነከር ገብአ ምንገብእ፡ ገባይል 
አክል-ሕድ ክመ እግል ተአሪኮም 
ለልሐሹመ ናይ ገባይል ብዕድ 
ተአሪክ እግል ለሐሽሞ ቦም። ውርስ 
ተአሪክ ብዕዳም እግል ትዕመም 
ወትዝለም ለገብእ ሜዳን ሸፍ እግል 
ልግበእ ኢለአስትህል።

አዱሊስ እትሊ ወክድ እሊአዱሊስ እትሊ ወክድ እሊ

ዶ/ር ሳልሕ መሕሙድዶ/ር ሳልሕ መሕሙድጊማይ ስያሰትጊማይ ስያሰት

